
Улсын Их Хурлын 2018 оны хаврын ээлжит чуулганы

4 дүгээр сарын 06-ны өдөр /Баасан гараг/-ийн чуулганы

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 39 гишүүн ирж, 51.3 хувийн ирцтэйгээр хуралдаан 10 цаг 10 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Ц.Даваасүрэн, Б.Жавхлан, Д.Мурат, З.Нарантуяа, О.Содбилэг, Ц.Цогзолмаа, Д.Цогтбаатар, Н.Цэрэнбат, Н.Энхболд, Д.Эрдэнэбат;
Эмнэлгийн чөлөөтэй: С.Батболд, Л.Болд, Л.Элдэв-Очир;
Хоцорсон: Д.Гантулга -15 минут, Б.Дэлгэрсайхан -15 минут, Ж.Мөнхбат -22 минут, Б.Наранхүү -20 минут, Н.Номтойбаяр -21 минут, Х.Нямбаатар -1 цаг 40 минут, М.Оюунчимэг -21 минут, Б.Пүрэвдорж -15 минут, С.Эрдэнэ -15 минут, Ж.Эрдэнэбат -22 минут. 
Улсын Их Хурлын дарга М.Энхболд Улсын Их Хурал дахь Ардчилсан намын бүлгийн дарга Д.Эрдэнэбат үдээс хойш Ардчилсан намын бүлэг дотоод ажилтай тул хэлэлцэх асуудлын дөрөвдүгээрт орсон Монгол Улсын Ерөнхий сайдын мэдээллийг хойшлуулах хүсэлт ирүүлснийг танилцуулж, уг асуудлыг хойшлуулахаар тогтов. 

Хэлэлцэх асуудалтай холбогдуулж Улсын Их Хурлын гишүүн Х.Болорчулуун үг хэлэв.

Нэг. Үндсэн хуулийн цэцийн 03 дугаар дүгнэлт 

Хэлэлцэж буй асуудалтай холбогдуулан Үндсэн хуулийн цэцийн гишүүн Д.Солонго оролцов.


Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, референт П.Хулан нар байлцав. 


Үндсэн хуулийн цэцийн дүгнэлтийг Цэцийн гишүүн Д.Солонго танилцуулав. 

Танилцуулгатай холбогдуулан Улсын Их Хурлын гишүүн О.Баасанхүү, Ж.Батзандан, С.Эрдэнэ, Б.Бат-Эрдэнэ нарын тавьсан асуултад Хууль зүйн байнгын хорооны дарга Ш.Раднаасэд, Хууль зүй, дотоод хэргийн сайд Ц.Нямдорж нар хариулж, тайлбар хийв. 


Улсын Их Хурлын гишүүд Үндсэн хуулийн цэцийн 03 дугаар дүгнэлтийг хэлэлцлээ. 


Уг асуудлыг 11 цаг 03 минутад хэлэлцэж дуусав. 

Хоёр. “Бүгд найрамдах Киргиз Улсын нийслэл Бишкек хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын төсөл /Засгийн газар 2018.03.21-ний өдөр өргөн мэдүүлсэн/
Хэлэлцэж буй асуудалтай холбогдуулан Гадаад харилцааны яамны төрийн нарийн бичгийн дарга Д.Даваасүрэн, мөн яамны Ази, Номхон далайн орнуудын газрын захирал Э.Сарантогос нар оролцов. 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав. 

Хууль санаачлагчийн илтгэлийг Хөдөлмөр, нийгмийн хамгааллын сайд С.Чинзориг, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Б.Энх-Амгалан нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Ганбаатар, М.Оюунчимэг, О.Батнасан, Н.Оюундарь, Б.Баттөмөр нарын тавьсан асуултад Улсын Их Хурлын гишүүн Ж.Энхбаяр, Б.Энх-Амгалан, Гадаад харилцааны яамны төрийн нарийн бичгийн дарга Д.Даваасүрэн нар хариулж, тайлбар хийв.

Улсын Их Хурлын гишүүн Д.Тэрбишдагва, Ё.Баатарбилэг, Б.Бат-Эрдэнэ, Б.Пүрэвдорж, Ц.Мөнх-Оргил, Ж.Ганбаатар, Ж.Энхбаяр, Б.Энх-Амгалан нар үг хэлэв.
М.Энхболд: “Бүгд найрамдах Киргиз Улсын нийслэл Бишкек хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын төслийг бүхэлд нь батлах санал хураалт явуулъя.

Зөвшөөрсөн:           45

Татгалзсан:             20

Бүгд:                        65

69.2 хувийн саналаар тогтоол батлагдлаа.

Улсын Их Хурлын дарга М.Энхболд “Бүгд найрамдах Киргиз Улсын нийслэл Бишкек хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /12:19/

Уг асуудлыг 12 цаг 19 минутад хэлэлцэж дуусав.
Гурав. Улсын нисэхийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.02.09-ний өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Батлан хамгаалахын дэд сайд Т.Дуламдорж, мөн яамны Стратегийн бодлого, төлөвлөлтийн газрын дарга Г.Сайханбаяр, мөн газрын Хуулийн хэлтсийн дарга Г.Энхболд, Зэвсэгт хүчний Агаарын цэргийн командлалын штабын дарга Б.Батбаяр, мөн штабын Улсын нисэхийн хэлтсийн дарга Г.Бат-Орших нар оролцов.

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Д.Ариунболд, референт Б.Гандиймаа, Д.Түвшинбилэг нар байлцав. 


Хууль санаачлагчийн илтгэлийг Хөдөлмөр, нийгмийн хамгааллын сайд С.Чинзориг, хуулийн төслийн үзэл баримтлалыг хэлэлцэх эсэх талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Б.Энх-Амгалан нар танилцуулав. 


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, Ц.Гарамжав, Б.Баттөмөр нарын тавьсан асуултад Батлан хамгаалахын дэд сайд Т.Дуламдорж, мөн яамны Стратегийн бодлого, төлөвлөлтийн газрын дарга Г.Сайханбаяр, Зэвсэгт хүчний Агаарын цэргийн командлалын штабын дарга Б.Батбаяр нар хариулж, тайлбар хийв.

М.Энхболд: Байнгын хорооны саналаар Улсын нисэхийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
41

Татгалзсан:

22

Бүгд:


63

65.1 хувийн саналаар Байнгын хорооны санал дэмжигдлээ.
Улсын нисэхийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв. 


Уг асуудлыг 12 цаг 40 минутад хэлэлцэж дуусав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.


Өнөөдрийн чуулганы нэгдсэн хуралдаан 2 цаг 30 минут үргэлжилж, 76 гишүүнээс 63 гишүүн ирж, 82.9 хувийн ирцтэйгээр 12 цаг 40 минутад өндөрлөв.


Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Ц.ЦОЛМОН

Тэмдэглэл хөтөлсөн:

ПРОТОКОЛЫН АЛБАНЫ 

ШИНЖЭЭЧ






Д.УЯНГА

УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ 

ЧУУЛГАНЫ 4 ДҮГЭЭР САРЫН 06-НЫ ӨДӨР /БААСАН ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

М.Энхболд: Улсын Их Хурлын гишүүдийн өглөөний амгаланг айлтгая. Гишүүдийн ирц 51.3 хувь хүрсэн байна. 

Улсын Их Хурлын 2018 оны хаврын чуулганы 4 дүгээр сарын 06-ны өдрийн нэгдсэн хуралдааны ажиллагааг нээснийг мэдэгдье. 


Өнөөдрийн чуулганы хуралдаанд хэлэлцэх асуудлыг та бүхэнд танилцуулъя. 


Нэгдүгээрт. Үндсэн хуулийн цэцийн 03 дугаар дүгнэлт;

Хоёрдугаарт. “Бүгд найрамдах Киргиз Улсын нийслэл Бишкек хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын төсөл;


Гуравдугаарт. Улсын нисэхийн тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх;


Үдээс хойш Ерөнхий сайдын Эрүүл мэндийн тусламж үйлчилгээ-Бүх нийтийн хамралтын талаархи сонсгол хөтөлбөрт бол байгаа. Ардчилсан намын Улсын Их Хурал дахь бүлгээс өчигдөр 08 тоот албан бичиг ирсэн. Намын дотоод арга хэмжээ, зохион байгуулалттай холбоотой намын 28 жилийн ойн баярын арга хэмжээтэй холбоотойгоор үдээс хойшхи хуралдаанд бас оролцох боломжгүй байна. Энэ асуудалтай холбогдуулж бид нар хариу мэдээлэл хийх ёстой, асууж ярилцах зүйлүүд байгаа. Үүнийг хойшлуулж өгөөч гэсэн ийм бичиг Ардчилсан намын бүлгийн дарга Д.Эрдэнэбатын гарын үсэгтэй ийм бичиг ирсэн. 

Тэгээд энэ бичгийн дагуу бол энэ асуудлыг хойшлуулъя гэж бодож байгаа. Үдийн завсарлагааны цагаар дэд хороо, Байнгын хороод хуралдвал бусад асуудлын хүрээнд үдээс хойш чуулганы нэгдсэн хуралдаанаар хэлэлцэх асуудал байгаа. 


Хэлэлцэх асуудалтай холбогдуулж санал байна уу? Х.Болорчулуун гишүүн, Х.Болорчулуун гишүүнээр тасаллаа. Х.Болорчулуун гишүүн хэлэлцэх асуудалтай холбогдуулан саналаа хэлнэ. 


Х.Болорчулуун: Баярлалаа. Өнөөдрийн хуралдааны хэлэлцэх асуудалд ороогүй ч гэсэн цаашдаа бас орох байх. Ялангуяа тэр Их Хурлын Даргын захирамжаар Оюутолгой компанийг шалгах ажлын хэсэг гарсан. 


Ер нь Их Хурлын даргын захирамжаар бол тэр болгон нэг компанийг шалгах захирамж бол гараад байдаггүй. Миний мэдэхийн сүүлийн 4, 5 жил байхгүй. Энэ чухал хариуцлагатай ажлыг бол яах вэ Эдийн засгийн байнгын хорооны дарга ахалж байгаа. 


Их Хурлын дарга захирамж гаргахдаа энэ Оюутолгойгоор бас судалгаа, шинжилгээ хийсэн энэ талаар бас санаа тавьж засаж залруулах юмсан гэж үг хэлдэг ийм гишүүдийн саналыг авч бас энэ захирамжид оруулахгүй яасан юм бэ гэж бас хэлмээр байна. 


Юу гэвэл бас зарим нэг гишүүд бол бас энэ Оюутолгойн талаар огт ярьж үзээгүй, бас хэлж байгаагүй ийм гишүүд хүртэл орсон байна. Ер нь тэгээд энэ нэгэнт Даргын захирамж гарсан Их Хурлын даргын захирамж гарсан үүнийг бараг өөрөө Их Хурлын дарга хяналт доороо ахлаад бас ажлын хэсгийг хяналтад явах нь яасан юм бэ гэж бас хэлмээр байна. 

Би яагаад өнөөдөр Оюутолгойг хэлж байна вэ гэвэл өнөөдөр Монгол Улсын эдийн засаг үнэхээр хямралтай байна. Монгол Улсын төсөв жилийн төсөв 3 миллиард доллар хүрэхтэй үгүйтэй байгаа. Оюутолгой тэгэхэд үнэ цэнэ нь байгалийн баялаг маань 400 миллиард долларын үнэ цэнэ байна шүү дээ. 45 сая тонн алт, 1800 тонн мөнгө, 45 сая тонн зэс, 1800 тонн алт, 6000 тонн мөнгө үүний үнэ цэнэ 400 сая доллараар хэмжигдэж байна. 


Ийм үнэ цэнэтэй орд дээр бид маш хариуцлагатай хандах ёстой. Ажлын хэсэг бол ер нь сайн ажиллаж шударга зөв үнэлэлт дүгнэлт гаргах ёстой гэж бодож байна. 


Яагаад бид нар өөрсдийнхөө баялгийг ашиглаж чадахгүй, хянаж чадахгүй байгалийн баялагтай Үндсэн хуульд заасны дагуу эзэн болж чадахгүй тэгсэн мөртөө төсвийн цоорхойгоо хүртэл гаднаас зээл авч нөхөж байгаа юм бэ, энэ байдлаа бид нар халах өөрчлөх цаг нь болсон шүү гэж хэлмээр байна. 


Оюутолгойг 34 хувийг Монгол Улс үнэгүй авах байсныг Оюутолгойн гэрээ байгуулагдсанаас хэдхэн сарын өмнө үнэтэй авахаар болсон. Хуульд өөрчлөлт оруулж байгаад. Үндсэндээ гадныхны лоббид автаж гэсэн үг гэж хэлж болно. 


Түүний өр 670, 680 сая доллар авч байсан бол өнөөдөр миллиард 200 хүрээд байна. Цаашдаа геометрийн прогрессоор өснө. Өнөөдөр 200 тэрбум Оюутолгойгоос орж байгаа мэт боловч түүнээсээ илүү зээл, зээлийн хүүд Монгол Улс унаад явж байна. Энэ байдлыг зогсоох цаг нь болсон. 


Оюутолгойн гэрээг Оюутолгойг бүр зогсоохгүй гэхэд энэ Оюутолгойг бол зайлшгүй засаж залруулах ёстой энэ гэрээг. Энэ бол хөрөнгө оруулалтын харилцан ашигтай гэрээ биш. Энэ бол дээрэм гэдгийг хэлмээр байна. 

М.Энхболд: Х.Болорчулуун гишүүн яг өнөөдрийн хэлэлцэх асуудалтай бол холбогдолгүй гэхдээ ажлын хэсэг байгуулсан талаархи саналаа хэллээ. Д.Дамба-Очир дарга энэ ажлын хэсэг ажиллах үедээ энэ Х.Болорчулуун гишүүний хэлж байгаа зүйлүүдийг анхаарна биз. 
Ер нь бол энэ ажлын хэсгийг байгуулах саналыг бол намын бүлгүүд Эдийн засгийн байнгын хорооноос бүрэлдэхүүний хувьд санал оруулж ирээд ингээд энэ ажлын хэсэг байгуулсан. Ингээд хэлэлцэх асуудлаа баталъя. Хэлэлцэх асуудалдаа оръё. 

Үндсэн хуулийн цэцийн 2018 оны 03 дугаар дүгнэлтийн талаар хэлэлцэнэ. 
Цэцийн дүгнэлтийг Үндсэн хуулийн цэцийн гишүүн Д.Солонго танилцуулна. Д.Солонго гишүүн таныг индэрт урьж байна. 
Д.Солонго: Улсын Их Хурлын дарга, эрхэм гишүүд ээ та бүхэнд өглөөний мэнд хүргэе. Ингээд Үндсэн хуулийн цэцийн дүгнэлтээс танилцуулъя. 2018 оны 02 дугаар сарын 28-ны өдрийн Монгол Улсын Үндсэн хуулийн цэцийн дүгнэлт дугаар 03. 
Монгол Улсын Их Хурлын 2017 оны 23 дугаар тогтоол Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн тухай
Монгол Улсын Үндсэн хуулийн цэцийн дунд суудлын хуралдааныг Үндсэн хуулийн цэцийн дарга Д.Одбаяр даргалж, Үндсэн хуулийн цэцийн гишүүн Н.Жанцан, Т.Лхагваа, Д.Сугар /илтгэгч/, Д.Солонго нарын бүрэлдэхүүнтэй, хуралдааны нарийн бичгийн даргаар Ц.Долгормааг оролцуулан Үндсэн хуулийн цэцийн дунд суудлын хуралдааны танхимд нээлттэй хийв.

Үндсэн хуулийн цэцийн дунд суудлын хуралдаанд мэдээлэл гаргагч, иргэн Ч.Жадамба, Р.Очирбал, Ж.Онон, Н.Нямжаргал болон Монгол Улсын Их Хурлын итгэмжлэгдсэн төлөөлөгч, Улсын Их Хурлын гишүүн Ш.Раднаасэд, Д.Цогтбаатар нар оролцсон болно.

Үндсэн хуулийн цэцийн дунд суудлын хуралдаанаар Монгол Улсын Их Хурлын 2017 оны 23 дугаар тогтоол нь Монгол Улсын Үндсэн хуулийн Нэгдүгээр зүйлийн 2, Тавдугаар зүйлийн 2, 3 дахь хэсэг, Арван зургадугаар зүйлийн 3 дахь заалт, Дөчин тавдугаар зүйлийн 2, Далдугаар зүйлийн 1 дэх хэсгийн холбогдох заалтыг тус тус зөрчсөн эсэх тухай маргааныг хянан хэлэлцэв.

Ингээд шийдвэрийн үндэслэлээс уншъя. 

1.Бүгд Найрамдах Монгол Ард Улсын Засгийн газар, Зөвлөлт Социалист Бүгд Найрамдах Холбоот Улсын Засгийн газар хоорондын Монгол-Зөвлөлтийн хамтарсан уул уурхайн баяжуулах “Эрдэнэт" үйлдвэрийг байгуулах тухай хэлэлцээрт анх 1973 оны 02 дугаар сарын 22-ны өдөр Бүгд Найрамдах Монгол Ард Улсын Сайд нарын Зөвлөлийн дарга гарын үсэг зуржээ. Энэхүү хэлэлцээрийн 20 дугаар зүйлд хэлэлцэн тохирогч хоёр этгээд Засгийн газрын төвшинд зөвшөөрснөөр тус хэлэлцээрт нэмэлт, өөрчлөлт оруулахаар тусгасан байна.

2.Монгол-Оросын “Эрдэнэт үйлдвэр” ХХК-ийн үйл ажиллагааны тухай 2003 оны хэлэлцээрийн 18 дугаар зүйл, Монгол-Оросын “Монголросцветмет" ХХК-ийн үйл ажиллагааны тухай 2007 оны хэлэлцээрийн 20 дугаар зүйлд хэлэлцээр хүчин төгөлдөр болоход шаардагдах өөрийн улсын дотоодын журмыг гүйцэлдүүлсний дараа бичгээр сүүлчийн мэдэгдэл хэлэлцэн тохирогч нөгөө талдаа өгснөөр хүчин төгөлдөр болохоор зааж, түүнд нэмэлт, өөрчлөлт оруулах, хүчингүй болгох асуудлыг мөн энэ журмаар гүйцэтгэхээр байна.

Монгол Улсын Засгийн газар болон Оросын Холбооны Улсын Засгийн газар хоорондын дээрх хэлэлцээрт нэмэлт, өөрчлөлт оруулах, хүчингүй болгох асуудлыг шийдвэрлэхэд Монгол Улсын дараахь хуулиудын зохицуулалт хамаарахаар байна. Үүнд:

а) "Эрдэнэт үйлдвэр” ХХК, “Монголросцветмет” ХХК-ийн үйл ажиллагааны тухай Монгол Улсын Засгийн газар, Оросын Холбооны Улсын Засгийн газрын хооронд байгуулсан хэлэлцээрийг Монгол Улсын Их Хурал 2004 оны 01 дүгээр сарын 08-ны өдөр, 2009 оны 01 дүгээр сарын 18-ны өдөр тус тус хууль гарган соёрхон баталсан байна. Монгол Улсын Үндсэн хуулийн Хорин тавдугаар зүйлийн 1 дэх хэсгийн 15 дахь заалтад Улсын Их Хурал "... Монгол Улсын олон улсын гэрээг соёрхон батлах, цуцлах ...” асуудлыг өөрийн онцгой бүрэн эрхэд хадгалж шийдвэрлэнэ”, Монгол Улсын Засгийн газрын тухай хуулийн 16 дугаар зүйлийн 2 дахь хэсэгт “Засгийн газар Монгол Улсын олон улсын гэрээг ... цуцлах ... тухай саналыг Улсын Их Хуралд өргөн мэдүүлнэ." гэж тус тус заажээ. 
Иймд Монгол Улсын Засгийн газар дээрх хэлэлцээрийн нэг тал болохын хувьд хэлэлцээрийг цуцлах үр дагавартай асуудлаар урьдчилж дотоодын хууль тогтоомж буюу Монгол Улсын Үндсэн хууль, Монгол Улсын Засгийн газрын тухай хуулийн холбогдох заалтыг биелүүлсний дараа саналаа өгөхөөр байна.

Мөн. б) Монгол Улсын Их Хурлаас 2007 оны 02 дугаар сарын 06-ны өдөр баталсан “Тодорхой ордыг стратегийн ач холбогдол бүхий ашигт малтмалын ордод хамааруулах тухай" 27 дугаар тогтоолын 2-т "... Монгол Улс, ОХУ-ын Засгийн газар хоорондын хэлэлцээрээр ашиглаж байгаа Эрдэнэтийн зэс-молибдений ... ордын одоогийн ашиглаж байгаа нөхцөлийг хэвээр хадгалах нь зүйтэй гэж үзсүгэй.” гэсэн заалт хүчин төгөлдөр байгаа тул уг заалтыг хүчингүй болгох эрх хэмжээ зөвхөн Улсын Их Хуралд хадгалагдаж байна.

4.Оросын Холбооны Улсын өндөр технологийн үйлдвэрлэлийн бүтээгдэхүүн бүтээх, үйлдвэрлэх, экспортлох ажиллагааг дэмжих “Ростех" улсын корпорацийн “Эрдэнэт үйлдвэр" ХХК болон “Монголросцветмет" ХХК-д эзэмшиж буй 49 хувийн энгийн хувьцааг тэргүүн ээлжинд худалдан авах давуу эрхээ ашиглан төрийн мэдэлд авах, эсвэл өөр этгээдэд шилжүүлэх тухай шийдвэр гаргах эрх нь гагцхүү Улсын Их Хуралд байна.

5.Монгол Улсын Их Хурлаас нэгэнт соёрхон баталсан олон улсын гэрээг Улсын Их Хуралд өргөн мэдүүлэлгүй, зөвшилцөлгүйгээр өөрчилсөн Засгийн газрын 2016 оны 6 дугаар сарын 13-ны өдрийн 330 дугаар тогтоол нь Үндсэн хуулийн Хорин тавдугаар зүйлийн 1 дэх хэсгийн 15, Гучин наймдугаар зүйлийн 2 дахь хэсгийн 9 дэх заалт, Олон улсын гэрээний тухай хуулийн (энэ бол тухайн үед хүчин төгөлдөр байсан хууль байна.) 18 дугаар зүйлийн 2, 22 дугаар зүйлийн 2 дахь хэсгийг тус тус зөрчсөн гэж үзэхээр байна.

6.Монгол Улсын Үндсэн хуулийн Дөчин тавдугаар зүйлийн 2 дахь хэсэгт Засгийн газрын тогтоол, захирамж хууль тогтоомжид нийцээгүй бол Засгийн газар өөрөө буюу Улсын Их Хурал хүчингүй болгоно гэж заасны дагуу Засгийн газрын 2016 оны 6 дугаар сарын 13-ны өдрийн 330 дугаар тогтоолыг Улсын Их Хурлын 2017 оны 02 дугаар сарын 10-ны өдрийн 23 дугаар тогтоолоор хүчингүй болгосон нь Улсын Их Хурлын бүрэн эрхэд хамаарч байна.

7.Монгол Улсын Үндсэн хуулийн Арван зургадугаар зүйлийн 3 дахь заалтад Монгол Улсын иргэн “хөдлөх, үл хөдлөх хөрөнгө шударгаар олж авах, эзэмших, өмчлөх, өв залгамжлуулах эрхтэй. ...” гэж заасан билээ. Аливаа хөдлөх, үл хөдлөх хөрөнгийг хуулийн дагуу эсвэл хууль зөрчигдсөнийг мэдээгүй, эсвэл хууль зөрчигдөж байгааг мэдэх бололцоогүй байсан нөхцөлд л шударгаар олж авсанд тооцох боломжтой. Гэтэл Монгол Улсын Засгийн газрын 2016 оны 6 дугаар сарын 13-ны өдрийн хуралдааны тэмдэглэлээс үзэхэд “Монголиан Коппер Корпорейшн” ХХК-ийн төлөөлөл гэх Худалдаа хөгжлийн банкны гүйцэтгэх захирал О.Орхон "... хуулиар бол энэ гэрээг баталсан, энэ гэрээ нь өөрөө өөрийгөө хүчингүй болгох ийм заалттай учраас дахиж энийг оруулах, соёрхон батлуулах зөвшөөрөл шаардлагагүй гэж бид үзэж дүгнэлтээ гаргаж байгаа....” гэж байсан нь хуулийн шаардлагыг урьдаас мэдэж байсныг харуулж байна.

Түүнчлэн, Оросын Холбооны Улсын “Ростех" корпораци болон “Монголиан Коппер Корпорейшн" ХХК-ийн хооронд 2016 оны 6 дугаар сарын 17-ны өдөр байгуулсан “Худалдах, худалдан авах гэрээ”-нд Худалдан авагч нь урьдчилгаа төлбөрийг 2016 оны 4 дүгээр сарын 22-ны өдрөөс өмнө төлсөн байхаар, мөн 2016 оны 3 дугаар сарын 15-ны өдөр хувьцаа худалдах, худалдан авах тухай толгой гэрээг байгуулсан тухай тусгасан байгаа нь Монгол Улсын эрх бүхий байгууллага давуу эрхээсээ татгалзсан шийдвэр гаргахаас өмнө хэлцэл хийж байсныг нотолж байна.

Монгол Улсад хүчин төгөлдөр үйлчилж байгаа Үндсэн хууль болон бусад хуулийн холбогдох заалтыг зөрчсөн шийдвэрийг үндэслэл болгон хийсэн хэлцлээр шилжүүлсэн өмчлөлийн зүйлийн хувийн өмчийн эрх холбогдох этгээдэд шударгаар үүссэн гэж үзэх, энэхүү эрхийг хамгаалах хууль зүйн хангалттай үндэслэл бүрдээгүй байна.

9.Иргэн Ч.Жадамба, Р.Очирбал, Ж.Онон, Н.Нямжаргал нарын Монгол Улсын Их Хурлын 2017 оны 23 дугаар тогтоол Үндсэн хуулийн Арван зургадугаар зүйлийн 12, 14 дэх заалт, Арван есдүгээр зүйлийн 1, Дөчин долдугаар зүйлийн 1, 2, Жаран дөрөвдүгээр зүйлийн 1, Жаран зургадугаар зүйлийн 1 дэх хэсгийг тус тус зөрчсөн тухай мэдээллийн шаардлагаар Үндсэн хуулийн цэцэд маргаан хянан шийдвэрлэх ажиллагаа үүсгэхээс Цэцийн гишүүн 2017 оны 103 дугаар тогтоолоор татгалзсаныг дурдаж байна.

Монгол Улсын Үндсэн хуулийн Жаран дөрөвдүгээр зүйлийн 1 дэх хэсэг, Жаран зургадугаар зүйлийн 2 дахь хэсгийн 1 дэх заалт, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32 дугаар зүйлийг тус тус удирдлага болгон Монгол улсын үндсэн хуулийн нэрийн өмнөөс дүгнэлт гаргах нь:

1.Монгол Улсын Их Хурлын “Эрдэнэт үйлдвэр” ХХК, “Монголросцветмет' ХХК-ийн талаар авах зарим арга хэмжээний тухай" 2017 оны 02 дугаар сарын 10- ны өдрийн 23 дугаар тогтоол нь Үндсэн хуулийн Нэгдүгээр зүйлийн 2 дахь хэсгийн "Ардчилсан ёс, шударга ёс, эрх чөлөө, тэгш байдал ... хууль дээдлэх нь төрийн үйл ажиллагааны үндсэн зарчим мөн.’’, Тавдугаар зүйлийн 2 дахь хэсгийн "Төр нь ... хувийн өмчийн аливаа хэлбэрийг хүлээн зөвшөөрч, өмчлөгчийн эрхийг хуулиар хамгаална.", мөн зүйлийн 3 дахь хэсгийн “Өмчлөгчийн эрхийг гагцхүү хуульд заасан үндэслэлээр хязгаарлаж болно.”, Арван зургадугаар зүйлийн 3 дахь заалтын "хөдлөх, үл хөдлөх хөрөнгө шударгаар олж авах, эзэмших, өмчлөх, өв залгамжлуулах эрхтэй. Хувийн өмчийг хууль бусаар хураах, дайчлан авахыг хориглоно. Төр, түүний эрх бүхий байгууллага нь нийгмийн зайлшгүй хэрэгцээг үндэслэн хувийн өмчийн эд хөрөнгийг дайчлан авбал нөхөх олговор, үнийг төлнө;", Дөчин тавдугаар зүйлийн 2 дахь хэсгийн "Засгийн газрын тогтоол, захирамж нь хууль тогтоомжид нийцээгүй бол Засгийн газар өөрөө буюу Улсын Их Хурал хүчингүй болгоно.", Далдугаар зүйлийн 1 дэх хэсгийн "Үндсэн хуульд ... төрийн байгууллагын бусад шийдвэр ... бүрнээ нийцсэн байвал зохино." гэж заасныг тус тус зөрчөөгүй байна.

2."Эрдэнэт үйлдвэр” ХХК, "Монголросцветмет” ХХК-ийн 49 хувийн энгийн хувьцааг төрийн мэдэлд авах тохиолдолд, авсан тохиолдолд “Монголиан Коппер Корпорейшн” ХХК-ийн Оросын Холбооны Улсын “Ростех” корпорацид уг 49 хувийн энгийн хувьцааг авахад зарцуулсан төлбөрийг төлж барагдуулах үүрэгтэйг дурдсугай.

3.Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу дараагийн чуулганы хуралдаан эхэлсэн өдрөөс хойш 15 хоногийн дотор хэлэлцэж, хариу ирүүлэхийг Улсын Их Хуралд уламжилсугай.

Даргалагч Д.Одбаяр, гишүүд Н.Жанцан, Т.Лхагваа, Д.Сугар, Д.Солонго. Баярлалаа. 


М.Энхболд: Д.Солонго гишүүнд баярлалаа. Цэцийн дүгнэлттэй холбогдуулж Байнгын хорооноос асуулт асууж болно. Асуулттай гишүүд байна уу? С.Эрдэнэ гишүүнээр тасаллаа. Б.Бат-Эрдэнэ гишүүнээр тасаллаа. О.Баасанхүү гишүүн. 

О.Баасанхүү: Асуулт үг хамт байдаг тийм ээ, үг гэж бас байгаа билүү? 

М.Энхболд: Үг байхгүй.
О.Баасанхүү: За тэгэхээр асуулт, үг хамт юм байна гэж ойлголоо. Би ингэж бодоод байгаа юм. Тухайн үед Улсын Их Хурлыг тухайн үеийн Улсын Их Хурлын дарга хугацаанаас нь өмнө завсарлуулаад тэгээд огт хуралдуулаагүйгээр сонгууль дуусгаад анхдугаар чуулган болсон. 

Хэрэв Улсын Их Хурал тэр үедээ хуулиа бариад ядаж хаалтын чуулганаа хийсэн бол Засгийн газар нь асуух ч байсан юм билүү? Бас мэдэхгүй. Ядаж л тэнд байсан Улсын Их Хурлын гишүүд энэ Эрдэнэтийн чинь 49 хувийг нэг компани авах гээд байна. Их Хурал эрхээ эдлээд авахгүй юм уу гээд ярих байсан байх л даа. 

Тэгэхээр одоо Улсын Их Хурал Засгийн газрын шийдвэрийг хүчингүй болгосон нь хууль зөрчжээ гэж гомдол гаргасан юм шиг байгаа юм. Би бол тэр бол буруу гэж хэлсэн Цэцийн шийдвэртэй санал нэг байна. Яагаад вэ гэхээр Улсын Их Хурал Засгийн газрын шийдвэрийг хүчингүй болгох эрхтэй. Тэр утгаараа өнөөдөр юу гэдэг юм эрхээ эдлээд ямар ч байсан юм тухайн үед өмчөөсөө татгалзлаа өмч хөрөнгийг авахгүй гээд байсан тэр тухайн үеийн хэддүгээр тогтоол ч билээ 65 билүү тогтоол байсан тэр бол зөв. 

Хамгийн гол нь миний гайхаад байгаа юм энэ Монголбанк Хөгжлийн банкны мөнгөнд суутгалаа гээд нэг ийм сонин дүгнэлт гарсан. Монголбанк нэг нөхөртэй гэрээ хийхдээ 49-ийг авъя гээд гэрээ хийгээгүй байх л даа. Хөгжлийн банк нэг компанитай гэрээ хийхдээ 49-ийг авъя гээд гэрээ хийгээгүй байх л даа. 

Тэгэхээр үүнийг шалгах ёстой байсан. Нэг ёсондоо бид нар төрдөө авахаар шийдвэр гаргалаа мөнгө төгрөгийг нь суутгах барих энэ асуудлыг бол Засгийн газар явж шийд. Хууль хяналтын аливаа асуудлыг шийдэх гэсэн чинь бид мөнгө суутгадаг болгоод байгаа юм. 

Тэгэхээр Цэц сая ямар шийдвэр гаргасан бэ гэхээр Их Хурал бол бүрэн эрхээ хэрэгжүүлээд Засгийн газрын тогтоолыг хүчингүй болгосон нь зөв байна. Гэхдээ 450 сая долларыг нь өгөх ёстой шүү гэдгийг дурдсан байна гэж. 

Тэгэхээр миний ойлголт асуулт бол маш энгийн асуулт байна. Хөгжлийн банк Монголбанканд суутгаад бид одоо өргүй гээд суусан чинь 450-ийг өгөх ёстой шүү гэхээр бид өмчөө аваагүй юм биш үү, мөнгийг нь дахиад өгч байж авах юм биш үү. Одоо хэвлэлээр бол төрдөө авсан манай 49 хувийг төрдөө авсан энэ тэр гээд байгаа. 

Тэгэхээр энэ 450-г өгөх ёстой гэдэг ямар утгатайгаар жич дурдсан бэ? Цэцийн шийдвэрийг мэдээж энэ Улсын Их Хурлын эсрэг биш учраас санал хураалт энэ тэрээ явахгүй шууд сонсоод өнгөрөх байх. Тэгэхээр та хуралд орж ирсэн хүний хувьд Ш.Раднаасэд дарга би танаас асуумаар байна. 
Хуулийн дагуу хууль бус тухай ярихаа больё. Тэр бол маш удаан ярьсан. Одоо зүгээр Монголбанк Хөгжлийн банкны мөнгийг суутгаад байхад яагаад дахиад 450-ийн тухай ярьсан бэ? Ер нь Монголбанк Хөгжлийн банкнаас суутгах хууль эрх зүйн үндэс байна уу? Монголбанк чинь бие даасан хараат бус байгууллага бөгөөд гэрээг нь шалгаад тогтоох эрх нь Улсын Их Хуралд байхгүй, шүүхэд байгаа. Хөгжлийн банк бас тийм байгаа. 
Тэгээд ингээд нөгөө нэг гараараа өгсөн ч юм шиг нөгөө гараараа больсон ч юм шиг байдаг. Тэгэхээр үүнийг та нэг тайлбар өгөөч. Бид нар юу гэдэг юм миний сүүлийн үеийн авсан мэдээллээр бол 51-ийг ч гэсэн алдсан юм байна лээ. Нөгөө өрөө зарсан гэж байна. Өрийг нь худалдаад авсан гэж байна. Энэ юу болоод байна вэ? Эрдэнэтээр минь тоглоод байна уу яагаад байна вэ? 

Сайн санах гэж юу гэдэг юм муу юм хийгээд байгаа юм уу? 450 сая долларын өрийг одоо яах вэ бид нар ингээд улс төржөөд баахан ярьсан л даа. Юу вэ гэвэл хулгай хийгээд бидний мөнгийг бидний мөнгөөр нь авлаа Эрдэнэтийн мөнгөөр Эрдэнэтийг авлаа гээд. Төрдөө 49-ийг байлгая гэдэг нь зөв. Их Хурал шийдэж болно. Гэхдээ тогтоол гарахдаа тогтоол дээр алдаа байна гээд Цэц дүгнээд ... /минут дуусав/

М.Энхболд: Ш.Раднаасэд даргын микрофоныг өгье. 

Ш.Раднаасэд: Энэ их айхавтар алдаа ч юм байхгүй л дээ. Үндсэн хуулийн цэц бол Ростех корпорацид 49 хувийн энгийн хувьцааг худалдаж авахад зарцуулсан төлбөрийг төлж барагдуулах үүрэгтэй гэж. Энэ бол Их Хурлын тогтоолын 3 дугаар заалтад угаасаа байгаа. Төрийн өмч дотроо төрийн өөрийн өмчийн хөрөнгө, төрийн үл хөдлөх хөрөнгө гээд явдаг. 

Монголбанк байна уу Хөгжлийн банк байна уу ялгаагүй төрийн өмчит хуулийн этгээдүүд. Тийм учраас тэнд байгаа хөрөнгийг Худалдаа хөгжлийн банк түүнийг тойрсон аж ахуйн нэгжүүд дээр байршуулсан хөрөнгөнүүдээс нөхөн суутгах замаар энэ Эрдэнэт үйлдвэрийн 49 хувийн үнийг нь төл гэсэн агуулга бол энэ 3 дугаар заалтад байгаа. 


Үүн дээр бол ямар нэгэн хуулийн зөрчил янз бүрийн зүйл бол гараагүй гэдгийг дахин хэлье. 


2 дугаарт түрүүн бас өмчийн зөвшөөрлийн асуудал ярьж байна. Үнэхээр яг ОХУ-ын Засгийн газартаа хандах зөвшөөрөл аваагүйгээр Засгийн газраас хандсаны улмаас өнөөдөр ийм нөхцөл байдал үүссэн гэдгийг бас дахин давтаад хэлье. 


Нэр бүхий иргэдээс гаргасан 4, 3 удаагийн мэдээлэл байгаа. 4 хүнээс гаргасан. Энэ мэдээллээс харахад бол өмчийн асуудал гэхээс илүүтэй энд бол энэ Засгийн газраас худалдан авах ажиллагаанд оролцож байгаа энэ үйл ажиллагаанд эгдүүцэх хэлбэрийн өгүүлбэрүүд бол маш их байна лээ. Өөрөөр хэлэх юм бол энэ Эрдэнэтийн 49 хувийг шилжүүлэн авах үйл ажиллагааг эрс эсэргүүцсэн ийм өнгө аястайгаар бол мэдээлэл бол өмнө нь байсан нь тэгж гарсан байна. 

М.Энхболд: Ж.Батзандан гишүүн асуултаа асууя микрофон өгье. 
Ж.Батзандан: Цэцийн шийдвэр Эрдэнэтийн 49 хувийг Худалдаа хөгжлийн банк тэргүүтэй бүлэглэл Монгол Улсын Үндсэн хууль, Банкны тухай хууль гээд Монгол Улсын 10 гаруй хуулийг зөрчиж хууль бусаар авсныг тогтоосон шийдвэрийг гаргасан байна. Жил гаруйн өмнө нь Улсын Их Хурлын гаргасан 49 хувьтай холбоотой шийдвэр Үндсэн хууль зөрчөөгүй байна гэдэг шийдвэрийг Үндсэн хуулийн цэц нотолсон байна дунд суудлын хуралдаанаараа. 

Хууль зүйн байнгын хороо сайн ажилласан байна гэж би хэлэхийг хүсэж байна. Гэхдээ хэд хэдэн асуудал байна. 

Өнөөдрийг хүртэл нөгөө хууль бусаар авсан 49 хувийнхан чинь Эрдэнэт үйлдвэр дээр байна гэдэг сураг дуулдах юм. Засгийн газар шийдвэрээ гаргаад хөөгөөд явууллаа гэж бидэнд мэдээлсэн боловч өнөөдрийг хүртэл 49 хувийнхан одоо нөгөө 51 хувийн удирдлагууддаа урамшуулал тараагаад сууж байна гэж дуулдах юм. Энэ үнэн үү? Хууль зүйн байнгын хороо, Улсын Их Хурал хяналтаа тавьж байгаа юу? 

Засгийн газрын нөхөд надад хариулж өгөөч гэж. Ер нь бид энэ нэг 4 банктай нэг нөхөрт Төрийн ордон бүслэлтэд ороод байгаа шүү дээ. Баруун талд нь Худалдаа хөгжлийн банк, Улаанбаатар банк, зүүн талд нь Интербанк, Капитал банк. 4 банкаар Төрийн ордныг бүслээд Монголын бүх үнэтэй капитал хөрөнгөнүүдийг луйвардаж авдаг энэ бүлэглэлийн эсрэг Улсын Их Хурал Монгол төр тэмцэж байгаа юм. 
49 хувийг энэ Ц.Элбэгдорж тэргүүтэй Худалдаа хөгжлийн бүлэглэл Эрдэнэтийн 49 хувийг луйвардаж авсан. Авах гэж оролдож байгаа. 51 хувийг С.Баяр тэргүүтэй Ардын намын луйварчдын бүлэглэл авах гээд оролдож байгаа. ийм л байгаа бодит үнэн бол. 

Харин Улсын Их Хурал дотор шударга гишүүдийн тоо эрс нэмэгдэж байгаа учраас нэг Эрдэнэтийн үйлдвэрээ хулгайд алдахгүйн тулд бид хангалттай тэмцэж байна. Харин энэ шийдвэрийг дэмжиж Үндсэн хуулийн цэц нэлээн эрүүл саруул шийдвэр гаргасан байна. Үүнийг хараад баярлаж байгаагаа илэрхийлье. 

Асуулт 2 дахь асуулт. Энэ Худалдаа хөгжлийн банкны бүлэглэл Тони Блэйрийн эхнэрийг түрээсэлж эхнэрийн хуулийн компанийг түрээсэлж Засгийн газрын дарамталж байгаа сураг дуулдаад байгаа юм. Одоо арбитрын шүүхэд очно. Сэтгэл зүйн буюу Улсын Их Хурал Засгийн газраас үзүүлсэн дарамтыг нэхэмжилнэ ч гэх шиг. 

Тусгаар тогтносон Монгол Улсын дотоод хэрэгт Тони Блэйрийн эхнэрийг оруулахгүй үүнийг хэл. Өнгөрсөн 4 Тони Блэйр гэж нөхөр ирж Засгийн газартай хууль бус гэрээ байгуулсан байсан консалтингийн гэрээ. Энэ гэрээ байгуулсны үр дүнд олон орд газруудыг луйвардаж авах ажил эхэлсэн шүү. Энэ болгоны Хууль зүйн байнгын хороо мэдэж байгаа байх гэж би ойлгож байгаа. Хууль зүйн сайд мэдэж байгаа. 

Үүний дараагийн алхмыг Худалдаа хөгжлийн банк буюу сахал Эрдэнэбилэг, Ц.Элбэгдорж тэргүүтэй луйварчдын бүлэглэлийн хийх дараагийн алхмыг та нар тооцож байна уу? Дараа дараагийн луйвруудаа хийнэ. Засгийн газрын эсрэг Монгол Улсын төрийн эсрэг бид нар хууль бус алхмуудаа хийнэ. Энэ талаар ямар тооцоо байна вэ, үүнийг хэлж өгөөч. 

Энэ бүлэглэлийн эсрэг Санжийн Баяр, Ц.Элбэгдоржийн бүлэглэлийн эсрэг Монгол төр хатуу зогсох ёстой. Алдагдсан төмрийн ордоо буцааж авчрах ёстой. Тэр алдагдсан Хөтөлийн ордоо буцааж авчрах ёстой. Эрдэнэтийн 49 хувиа буцааж авчрах ёстой. Энэ тэмцэлд Монгол төр ялах ёстой гэдэг байр суурь дээр байгаа. Үндсэн хуулийн цэцийн шийдвэрийг дэмжиж байгаа. Хүлээн зөвшөөрөөд дараагийн алхмуудаа төлөвлөөд ажилдаа зоригтой орох ёстой гэдэг байр суурьтай байна. 


М.Энхболд: Ш.Раднаасэд дарга хариулъя. 

Ш.Раднаасэд: Ж.Батзандан гишүүнтэй би санал нэг байгаа. Эрдэнэтийн 49 хувийнхан, 51 хувиас томилогдсон албан тушаалтнуудад урамшуулал олгож байгаа тухай нийгмийн сүлжээгээр сошиал ертөнцөөр явж байгаа мэдээллийг би харсан. 4 сарын 03-нд Засгийн газарт бичиг явуулсан. Хариу одоогоор ирээгүй байна. 


Үнэхээр Засгийн газрын тогтоол гарсан юм бол энэ тогтоолоо одоо хэрэгжүүлэх цаг нь болсон. Авах ёстой нөгөө талтайгаа хэлэлцээ тохиролцоо хийх боломж бололцоо нь бүрдээд би тэр тогтоол гарсан гэж харж байгаа. Тийм бол энэ ажлыг яаравчилж энэ 49 хувь Монголын Засгийн газрын өмч мөн үү, биш үү гэдгээ нэг талдаа шийдэх хэрэгтэй. Бүх шатны шүүхүүд дээр үүнтэй холбоотой маргаанууд яваад байна. 


Өнөөдрийн шүүх дээр явж байгаа бүх маргаануудын эх үүсвэр одоо бол хаагдсан гэж тооцож байгаа. Яагаад гэвэл Үндсэн хуулийн цэц Үндсэн хууль зөрчөөгүй гэдэг тогтоол гаргаад энэ өмч бол Засгийн газрын өмч гэдэг нь бол нотолсон. 


Өөрөөр хэлэх юм бол Улсын Их Хурлын 23 дугаар тогтоолыг Үндсэн хууль зөрчөөгүй гэж гаргасан энэ шийдвэр нь өөрөө бол үүний нотолгоо. Цэцийнхээ дээр шүүх нь гараад байна уу, эсхүл Цэцийн дээр үнэхээр хөх тэнгэр байна уу гэдгийг одоо бол аль аль тал нь харж байгаа байх. 


Тийм учраас би шүүхийн маргаанууд цэгцэрч нэг талдаа дууссан болов уу гэж бодож байна. 


2 дахь зүйл Эрдэнэтийг авах ажиллагааны тухай тогтоол Цагаан сарын өмнө гарсан Засгийн газрын. Одоо энэ процесс явагдаад дахиад 2, 3 сар өнгөрлөө. Тийм учраас Засгийн газар үүнийгээ ямар хэлбэрээр авах ёстой юм бэ, үнэхээр авч чадахгүй байгаа бол 1996 онд Эрдэнэтийг хаалгыг нь эвдээд ороод авч байсан яг тэр хэлбэрээр нь ороод авах хүч төрд нь байгаа биз дээ. Хууль хүчний байгууллагууд нь байна. Тохиролцоо хэлэлцээ хийгээд тэр шийдэлдээ хүрсэн бол тэр тогтоол нь гарсан бол үүнийгээ хэрэгжүүлэх ажил нь удаашралтай байгаа гэдэгтэй би бол Ж.Батзандан гишүүнтэй санал нэгтэй байгаа. Баярлалаа. 

М.Энхболд: Ц.Нямдорж сайдын микрофон. 
Ц.Нямдорж: Та бүхний амгаланг айлтгаж байна. Ж.Батзандан гишүүний асуултад хариулъя. 

Энэ бүлэглэлийн хүмүүс хууль хяналтын байгууллагад хүнээр дамжиж дэндүү гүнзгий шигдсэн байна. Маш хүнд хэлбэрээр шигдсэн байна. Монгол энэ бүлэглэлийг дагасан хууль хяналтын оролцоотой ийм мефодий структур бэхжээд биежээд хөгжлийнхөө дээд цэгт хүрсэн байна. Энэ асуудлын эсрэг ярьсан хүн бүрийг гутаан доромжлох ажиллагааг тасралтгүй 2 жил явуулж байна. 
Энэ ажлын хэсгийг ахалсан хүн нь миний ард сууж байгаа Ш.Раднаасэд. Үндсэн хуулийн цэцийн хуралд Ш.Раднаасэд орсон. Ийм ажиллагаа явуулсан учраас эхлээд Ш.Раднаасэдийг бүрэн эрхийг нь Их Хурлаас түдгэлзүүлэх гэж байна гэж 14 хоног цуурхал тараагаад, хамгийн сүүлд өнгөрсөн 7 хоногт Ш.Раднаасэд машинаар хүн дайрч аллаа гэсэн цуурхал тараагаад явж байна. 
Үндсэн хуулийн цэцийн гишүүд рүү нэр төрийг нь гутааж дайрах явдал хэрээс хэтэрсэн. Энэ Эрдэнэттэй холбоотой нэг маргаан захиргааны шүүх дээр явж байна. Захиргааны шүүх. Дээд шүүхийн захиргааны танхимын шүүгч Батсуурь гэж хүн бий. Худалдаа хөгжлийн банкны хуулийн хэлтсийн даргаар 2008 оноос хойш ажиллаж байгаад шүүхэд ороод захиргааны шүүхэд ороод 2-хон жил болсны дараа танхимын тэргүүн болсон. 

Одоо захиргааны шүүх дээр энэ маргаан явагдаж байна. Төрийн өмчийн хороонд ажиллаж байгаад шүүгч болсон нэг эмэгтэй тэнд бас байна. Тэр эмэгтэй энэ Хөтөлтэй холбоотой асуудал, хар төмөрлөгийн үйлдвэртэй холбоотой асуудлаар энэ бүлэглэлд ашигтай шийдвэр гарах үед Төрийн өмчийн хорооны Тамгын газрын дарга байсан хүүхэн байна. 
Тэр эмэгтэй энэ Засгийн газрын шийдвэрийг түдгэлзүүлэх арга хэмжээ аваад одоо хаашаа ч хөдөлгөөнгүй суулгаж байна. Төрийн өмчийн хороонд байхдаа энэ шийдвэрүүдийг гаргаж байсан энэ бүлэглэлийн төлөөллийн хүн гэдгийг баримттай нь Хууль зүйн тэргүүн дэд сайд ороод шүүх дээр орохоор тэр чинь хамаагүй гэж гишгээд шийдвэр гаргаад сууж байна. 

Аль 2005 онд Үндсэн хуулийн цэцийн шийдвэр гараад Засгийн газар болон Их Хурлын шийдвэрийг захиргааны шүүх хянан хэлэлцэхгүй гэсэн шийдвэр гаргаад тэр хүчинтэй болсон. Үндсэн хуулийн цэцийн гарсан шийдвэр бол Үндсэн хуультайгаа ижил хууль зүйн баримт бичиг байдаг. Монголын шүүх өнөөдөр Үндсэн хуулийн цэцийн энэ шийдвэрийг дэвслээд маргаан үүсгээд явж байна. 
Энэ бүлэглэл энэ төрийн өмчийг сааж хулгайлдаг хүмүүсийн асуудлыг шалгуулах гэж хууль хяналтын байгууллага хэд хэдэн удаа оролдлого хийхэд замаас нь хянадаг байгууллага нь хаагаад хөдөлгөхгүй байна. Үндсэн хуулийн цэцийн шийдвэр гарсны дараа захиргааны шүүх дахиж хуралдаад энэ асуудлыг ингээд түгжээд байж байна. Ийм ажиллагааг хийх гэж оролдож өөдөөс нь сөрсөн болгоныг гутаан доромжлох ажиллагааг хийж байна. Байдал ийм байна. 
Ер нь бол энэ 49 хувийг худалдаж авах ажиллагааны санхүүгийн эх үүсвэрийг бүрдүүлэх ажиллагаа 2015 оноос хойш эрчимтэй явагдсан. 500 сая долларын баталгаа гаргаж өгсөн. Дарханд байсан төмөр замыг нь худалдаж авах гэж 140-өөд тэрбум төгрөг гаргаж өгсөн. 

М.Энхболд: Ц.Нямдорж сайдад 1 минут нэмж өгье. 

Ц.Нямдорж: Энэ бүлэглэл Монголбанканд хумсаа шургуулсан. 300-аад тэрбум төгрөгийн зээл хууль бусаар өгсөн. Энэ бүлэглэл төлөөнийхөө хүмүүсийг Хөгжлийн банкны ТУЗ-ийн дарга удирдах албан тушаалд тавиад Хөгжлийн банканд байсан бондын мөнгийг энэ Хөтөл, Дархан руу сааж гаргасан. Ингэж л санхүүгийн эх үүсвэрийг нь бэлтгэж өгсөн. Үүнийг эрүүгийн журмаар туйлын ноцтой шалгах ёстой юм байгаа юм. 


Энэ ажиллагааг хийхэд туйлын хүндрэлтэй байна гэдгийг би Их Хуралд танилцуулах нь зүйтэй гэж бодож байна. Одоо тэр захиргааны шүүх дээр энэ бүх будилаанаа дахиж хийх гээд сууж байна. 2, 3 хоногийн өмнө Үндсэн хуулийн цэц Дээд шүүхийн ерөнхий шүүгчид бичиг явуулсан. Ямар бичиг явуулсан бэ гэхээр 2005 онд Үндсэн хуулийн цэц шийдвэрээ гаргасан шүү. Засгийн газрын шийдвэрийг захиргааны шүүх хянахгүй шүү. Энэ хууль бус үйл ажиллагаагаа анхааралдаа авч таслан зогсоовол яасан юм бэ гэсэн бичиг явуулсан. Одоо ... /минут дуусав/

М.Энхболд: С.Эрдэнэ гишүүн асуултаа тавья. 
С.Эрдэнэ: Баярлалаа. Улс орны нийгэм, эдийн засагт гол чухал нөлөөтэй Эрдэнэт үйлдвэрийн асуудал яригдаад өнөөдөр нэлээн удаж байна. Энэ асуудал хэргийн чанартай яг эцсийн шийдэл гарсан ямар нэгэн гарц гаргалгаа байхгүй өнөөдрийг хүрлээ. 
Тэгээд хонины мах хувааж байгаа юм шиг Эрдэнэтийн 49, 51 гээд хоёр хуваагаад 49 дээр нэг хэсэг хүн талцаж үзээд, 51 дээр нь бас нэг хэсэг хүн ингээд үндсэндээ энэ чинь нэг л үйлдвэр. Би бараг 2 жилийн өмнө Улсын Их Хурлын чуулганд Их Хурлын даргад хандаж санал гаргаж байсан. Нэг үйлдвэрийн хувийн хувьцааны асуудлыг 49, 51-ээр хуваадгаа болиоч. Нэгдсэн нэг л нэг л эд хөрөнгө шүү дээ. монгол Улсын ганц төсөв бүрдүүлж байгаа гол үйлдвэрүүдийн маань нэг. 

Энэ үйлдвэрийн асуудлыг Их Хурлаас намуудын төлөөлөл дээр нь төрийн бус байгууллагуудын төлөөллийг оролцуулсан нэгдсэн ажлын хэсэг гаргаад энэ асуудлыг шалгая. Ямар хугацаанд шалгах ёстой юм тэр шаардлагатай хугацаандаа шалгая. Энэ хугацаанд Эрдэнэт үйлдвэртэй холбогдсон төрийн өндөр ямар албан тушаалтан байдаг юм бүгдтэй нь холбогдуулж энэ асуудлыг нэг бүрчлэн шалгая. Одоо сүүлдээ хэн нь буруутан хэн нь энхийн цагаан тагтаа нь ч ялгагдахаа болилоо. 
49 хувь дээр нэг хэсгээ яллаад буруутгаад баахан юм ярих юм. Нөгөө талд нь 51 дээр бас баахан шахаа идсэн уусан асуудал мөн л яригдах юм. Аль нь чухамдаа яг одоо үнэн шударгын талд яваад байгаа юм. Өнөөдөр 49 хувийг л яриад байх юм. 49-ийн асуудлыг хууль шүүхийн байгууллага Үндсэн хуулийн цэц өнөөдөр дүгнэлтээ оруулж ирж байна. Ингээд хуулийнхаа дагуу шийдээд явах байлгүй. 

Манай дотоодын асуудал. 51 хувиа яах юм бэ? 51 хувь чинь одоо үндсэндээ ингээд бас дуулиан шуугианд дарагдаад ингээд аягүй бол замхрах тийшээ явах гэж байна. Энэ 51 хувь дээр өнгөрсөн 30, 40 жил идсэн уусан шахсан бараа таваараа аваачиж өгсөн энэ үйлдвэрийг орлого, зарлагыг хумсалсан хулгайлсан тэр хүмүүс бас яах юм бэ? Зөндөө л хүмүүс байгаа шүү дээ. Тэрбум тэрбумаар нь болсон болоогүй баахан бараа шахсан. Зах зээлийн үнээс 10, 20 дахин илүү өндөр үнээр бараа шахсан нөхөд одоо тэгээд энхийн цагаа тагтаа шиг л явж байгаа шүү дээ. 

Тэгээд 51 хувиа яагаад шалгахгүй байгаа юм бэ? 51 хувийг яагаад мартагдуулах гээд байгаа юм бэ? 51 хувийн асуудлыг 49-өөр нь дараад 49-ийн асуудлыг 51-ээр дарах гээд байгаа юм уу, ямар учиртай юм бэ? Аль аль нь өнөөдөр Монгол төрийн өмч. Монгол Улсын нутаг дэвсгэр дээр байгаа ямар ч хувийн ч байна уу төрийн ч байна уу аливаа өмч бол тухайн улсын өөрийнх нь өмч байдаг. Эрх зүйн талаас нь аваад үзвэл хувийн төрийн гэж ялгадаг болохоос биш Монгол Улсын нутаг дэвсгэр дээр байгаа аливаа өмч бол Монгол Улсын л өмч шүү дээ. 

Хувийн өмчийг ад үзээд байх юм байхгүй. Хувийн өмч бол Үндсэн хуулийн хамгаалалтад байдаг. Ардчиллын гол баталгаа бол хувийн өмч. Хувийн өмч рүү сүүлийн хэтэрхий их дайрсан дайралтууд бол хийж байгаа шүү. Бүгдээрээ л өмчтэй өмчгүй хүн гэж байхгүй. Өмч рүү дайрдаг хувийн өмч рүү дайрдаг нэг л эх орон ч царайтай хувийн өмчийг үзэн ядсан энэ сэтгэлгээ ийм хандлагыг нийгэмд бид нар өөрсдөө өөгшүүлээд байж болохгүй. 

Тийм учраас бид өнөөдөр энэ асуудал дээр жаахан нухацтай хандах ёстой. Өнөөдөр энэ 51, 49 хувийг 2 салгаж ярих ямар ч үндэслэл байхгүй. Шалгах гэж байгаа бол хоёуланг нь нэгтгээд Их Хурлаас нэгдсэн ажлын хэсэг гаргаад шалгах ... /минут дуусав/

М.Энхболд: С.Эрдэнэ гишүүнд 1 минут нэмж өгье. 

С.Эрдэнэ: Тэгэхээр өнөөдөр эндээс 49 хувийг одоо төрд авах гээд байгаа нэг хэсэг, өгөхгүй гээд байгаа нэг хэсэг, 51 хувь дээр барьцаанд тавьсан одоо хувь заяаг нь яаж шийдэх гэж байгаа нь тодорхойгүй нэг хэсэг. Нөгөө талд нь энэ барьцааг бас өнөөдөр шинэ нөхцөл байдал үүсэж байна шүү дээ. Дахиад тэр өр авлагыг нь худалдаад авсан гээд ийм юм яригдаад явж байна. 

Энэ Эрдэнэт гэдэг үйлдвэр чинь ер нь Монголын төрд үлдэх нь үү, үгүй юу? Одоо үүнийг шалгах болоогүй юм уу? Би Их Хурлын даргад хандаж саналаа тавьсан. 49, 51 хувийг нэгтгэж шалгах Их Хурлын өргөтгөсөн ажлын хэсгийг гаргаад энэ асуудлыг нэг тийш нь мухарлая. 49, 51-ээр салгаж хаа, гуяар нь салгаж явдгаа больё. Энэ чинь нэг л үйлдвэр. 

Тийм учраас энэ асуудлаа нэгтгэж шалгах нь зөв биш үү гэдэг ийм горимын саналаа дахин хэлье. Баярлалаа. 

М.Энхболд: Ш.Раднаасэд дарга хариулт өгөх үү? Ш.Раднаасэд гишүүний микрофоныг өгье. 
Ш.Раднаасэд: Би 51 хувийн талаар бол тантай санал нэг байгаа. Энэ 51, 49 хоёр бол салах аргагүй. Хувьцааны нэг хэсэг. Тэр энэ 51 хувийн асуудал бол жичдээ явах байх. Нэлээн шалгагдаж байгаа юм байна лээ. Чухам тэр Эрдэнэт үйлдвэртэй байгуулсан баталгааны гэрээ аль хэсэг нь хуурамч аль хэсэг нь үнэн гэдэг юм нь тогтоогдоод гараад ирсний дараа наад асуудал чинь цэгцрэх байх. 
Батхүү гэж хүн үнэхээр хууль бусаар бичиг баримт засаж гарын дурайж зурсан байна уу эсхүл энэ нэр холбогдоод байгаа хүмүүс яг үнэнээсээ гарын үсэг зурсан байна уу гэдгийг тогтоох газрууд нь тогтоогоод арбитртаа дахиад хандаад явахад бид энэ дээр ялагдах ёсгүй. Энэ бол аль ч улс оронд аль ч энэ нийгэмд өнөөдөр энэ дэлхий дээр байгаа үндсэн эрх зүйн зарчим юм. 

Тийм учраас энэ арбитр дээр ялагдсан шалтгаан нөхцөлийг бид судлах ёстой. Төмөр зам яагаад ялаад Эрдэнэт яагаад ялагдаад байгаа юм бэ? Явуулж байгаа бичгүүд хариулсан тайлбаруудыг нь харьцуулаад байхад хэн хаана ямар алдаа гаргасан байна, хэний гарын үсэгтэйгээр энэ засагдсан байна гэдэг нь аяндаа гараад ирнэ. Энэ бол болох болов уу гэж бодож байгаа. 

Энэ 49, 51-тэй энэ өмчтэй холбоотой асуудал дээр С.Эрдэнэ гишүүн бас буруу ойлголттой яваад байна. Бид бол өмч рүү дайраагүй. Тэр өмч авсан үйлдэл рүү нь дайрч байгаа юм. Хууль бус аргаар эрх мэдэлтнүүдтэй нийлж идэж ууж болдог юмаа гэдэг тэр арга санаа руу зорилго руу дайрч байгаа юм. Түүнээс өөр Эрдэнэтийн 49 хувь бусад хувийн өмчийн гэдэг юм уу ямар нэгэн байгууллагуудын өмчийг булааж авна гэсэн ийм агуулга зорилго ерөөсөө Их Хуралд байгаагүй энэ 23 дугаар тогтоолыг гаргасан Эрдэнэт үйлдвэр, Монросцветметийн хувьчилсан худалдсан энэ үйл ажиллагааг шалгасан ажлын хэсэгт ч байгаагүй гэдгийг бас хэлье. Баярлалаа. 

М.Энхболд: Ц.Нямдорж сайд нэмж өгөх үү? Ц.Нямдорж сайд нэмж өгье. 

Ц.Нямдорж: 49, 51 гэж ялгалгүй асуудал хандах ёстой гэж энэ С.Эрдэнэ гишүүн ярьж байгаатай байр суурь нэг байгаа. Энэ нэг үйлдвэрийн л асуудал байгаа юм. Яагаад 49-ийн асуудал яригдаад байгаа юм бэ гэхээр энэ 49 хувийг худалдан авах ажиллагаа нь хууль бус болсон учраас төрөөс нууж хийсэн учраас хуйвалдаж хийсэн учраас эх үүсвэрийг нь шууд болон тойруугаар төрөөс гаргаж өгсөн учраас энэ асуудлыг ярьж Их Хурал дээр ажлын хэсэг байгуулагдаж л Их Хурлын шийдвэр гарч үүний дагуу юм явж байгаа шүү дээ нэг. 

2 дугаарт тэр нэг буруу ойлголт 2 жил явж байгаа. Энэ Эрдэнэт үйлдвэрийн 51 хувийг барьцаанд тавилаа гээд худлаа яриад байгаа. барьцаанд тавьсан явдал байхгүй. Тэр баталгаа гаргасан тухай асуудал л яригдаад байгаа. Жастын Батхүү гэдэг хүн Стандарт банкнаас зээл авахад Эрдэнэт үйлдвэр баталгаа гаргасан тухай асуудал л яригдаад байгаа. 

Тэгээд тэр баталгааг нь болохоор хуурамчаар хийсэн ийм асуудал цаад талд нь байгаа. 2013 онд тэр Батхүү гэдэг хүнийг хориод цагдаагийн газар дээр эрүү үүсгээд шалгаж байгаад 2014 онд хэрэг Авлигатай тэмцэх газар руу шилжсэн юм байна лээ. Тэгээд Авлигатай тэмцэх газар шалгалт хийж явж байгаад тоормослоод зогссон. Наашаа ч байхгүй, цаашаа ч байхгүй. 

Энэ хооронд тэр Стандарт банкны өр зээлийн асуудал 2013 оноос хойш маргаан дэгдсэн юм байна лээ. Илэрхий мэдэгдэж байгаа юм бол Эрдэнэт үйлдвэр энэ маргаанд оролцохдоо туйлан хариуцлагагүй хандсан ийм л зураг харагдаж байгаа. Үндсэн тэр гэрээгээ гаргаж өгөөгүй Стандарт банканд, арбитрын шүүхэд. Үндсэн гэрээ гэдэг нь 28 хуудастай нэг гэрээ байна гэж дуулдаж байгаа. Тэр Ганзоригийн гарын үсэгтэй, Сугарын гарын үсэгтэй гэж яриад байгаа чинь. 

Түүнийг хуурамчаар нэмж үйлдсэн гэрээ нь 42 хуудастай гэрээ байна гэж байгаа юм. Тэр Батхүү гэдэг хүний Стандарт банканд Эрдэнэтийн баталгаа гэдэг юм гаргаж өгөхдөө тэр 28 хуудастай гэрээний эхний нүүр сүүлийн гарын үсэгтэй нүүр хоёрыг нь яагаад хуудсыг нь хавсаргаад дундахыг нь хуурамчаар хийсэн. 42 хуудсаар хийсэн. 

Тэр 42 хуудас дээр нь Эрдэнэтийн хуулийн хэлтсийн дарга Мөнхжаргал гэдэг хүний гарын үсгийг дуурайлгаж бичээд дахиад хуурамч тамга дарсан. Тэгээд тэр арбитрын шүүх нь үндсэн гэрээгүй гэхээр түүнийг нь энэ Авлигатай тэмцэх газрын хавтастай хэрэг дотор нуугаад өгөөгүй. Ингэсээр байгаад эхний 52 дээр шийдвэр гарсан. 

Дараа нь баталгаа гаргагчийн юу нь хөрөнгийн эх үүсвэрээ үзүүлээд давж заалд гэсэн чинь түүнийгээ хийгээгүй. Бүр санаатайгаар хожигдуулах ийм процесс цаад талд нь харагдаад байх юм. Энэ асуудлыг энэ Авлигатай тэмцэх газар жаахан идэвхжиж шалгаж байх шиг байна. Шалгах нь зөв. Үүнээс өөр бас анхаарах асуудал бий. 

Энэ Батхүү гэдэг хүний өмч хөрөнгийг 2013 онд дээрэмдэж авсан явдал байгаа. Ямар зорилгоор яагаад дээрэмдэж авсан гэдгийг нарийн шалгах хэрэгтэй. Ихээхэн хэмжээний өмч хөрөнгөтэй тэр өмч хөрөнгөөрөө энэ элдэв юмныхаа учрыг олох чадавх энэ хүнд байсан тэр үед. Байсан. Энэ Хадгаламж банкнаас эхлээд одоо Төрийн банк болсон. Баахан бензин түгээх газар байсан. 30, 40-өөд тэрбум төгрөгийн үнэтэй. 


Монголын нутаг дэвсгэрээр бүх аймагт салбартай мах маркет билүү тийм компани байсан. Тэр компани байхгүй болсон. Ямар зорилгоор энэ хүний хөрөнгийг хүнийг шоронд хийгээд хөрөнгийг нь дээрэмдсэн юм бэ гэдэг асуудлыг одоо хууль хяналтын байгууллага анхаарч шалгах ёстой. 
М.Энхболд: Ц.Нямдорж гишүүнд 1 минут нэмж өгье. 
Ц.Нямдорж: 2013 онд 7 сард Их Хурлын чуулган завсарласны дараахан 7 сарын 20-ний үед нэг өглөө босоод ирэхэд энэ Хадгаламж банкийг шийдвэр гаргаад төрийн мэдэлд шууд булааж авсан. Мөрдөж байгаа хуулиар бол эхлээд хэрэг хөтлөгч билүү ийм юм томилдог Монголбанк. Тэгээд болохгүй бол эрх, эрх хүлээн авагч. Тэгээд болохгүй бол 2 дахь шатных нь хүнд арга хэмжээ нь онцгой байдал тогтоодог. 
Онцгой байдал тогтоогоод болохгүй бол тэгээд тэр татан буулгадаг дампууруулдаг ажлыг нь хийдэг ийм хуультай байсан. Хүнийг барьж авч шоронд хийгээд хөрөнгийг нь хурааж авсан. Хууль бусаар. Энэ асуудал цаашдаа шалгагдах ёстой асуудал. Ийм л зүйл. 
Би Ж.Батзандан гишүүний ярьж байгаа юм бараг хэвээрээ байгаа. Би түрүүн шүүгч нарын бүрэлдэхүүн дотор юу байгааг түрүүн хэлсэн. Наад хүмүүс чинь бүх газар байна. 


М.Энхболд: Б.Бат-Эрдэнэ гишүүн асуултаа тавья. 

Б.Бат-Эрдэнэ: Баярлалаа. Та бүхнийхээ амгаланг айлтгая. Үндсэн хуулийн цэц бол дүгнэлтээ гаргасан байна. Би энэ гаргасан дүгнэлтийг бол маш зөв дүгнэлт гаргасан байна хүлээж авах ёстой гэсэн ийм байр суурьтай байгаа. 

Энэ Их Хурлын төрийн гаргасан шийдвэр бол Үндсэн хууль зөрчөөгүй байна гэж ийм дүгнэлт гарчээ. Шийдвэрийн үндэслэлүүд дотор 9 үндэслэлд дурдсанаас 3 ч удаа Улсын Их Хуралд бүрэн эрх нь зөвхөн Улсын Их Хуралд бүрэн эрх нь хадгалагдах тухай дурдсан байна? Энэ бүрэн эрх нь хадгалагдаж байх энэ хуулийн заалтуудыг зөрчсөн байна. 

Тэгэхээр би юу хэлэх гээд байгаа вэ гэхээр зэрэг зөвхөн Эрдэнэтийн 49 хувьтай холбоотой төдийгүй бусад томоохон орд газруудтай холбоотой энэ шийдвэрүүд яг ийм замаар явсан шүү. Үүнийг бол өнөөдөр Их Хуралд хандаж би хэлье. Мөн Үндсэн хуулийн цэцийн гишүүн төлөөлөл ирсэн учраас би үүнийг зориуд тэмдэглэж хандаж хэлье. 


Тухайлбал Оюутолгойтой холбоотой асуудал байгаа. Оюутолгойтой холбоотой Оюутолгойн  гэрээтэй холбоотой Үндэсний аюулгүй байдлын зөвлөлийн 6 ч зөвлөмж Их Хурлын 4 тогтоол Эдийн засгийн байнгын хорооны чиглэл өгсөн 3 тогтоол гарсан байгаа. Энэ шийдвэрүүдийг бол хайхарч үзээгүй энэ гэрээг хийсэн. Өнөөдөр тэгээд Оюутолгойтой холбоотой ямар хэмжээнд байгаа гэдгийг бид бүгдээрээ харж байгаа. 


Энэ Оюутолгойн хөрөнгө оруулалтын гэрээ бол энэ улс орны эрх ашигт нийцэхгүй ийм гэрээ байна гэдгийг би энэ Их Хуралд оруулж ирсэн цагаас нь эхлээд эрс шүүмжилж байсан хүмүүсийн нэг. Энд бол 4, 5-хан хүн байсан. Өнөөдөр бол харин одоо гарч байгаа энэ муу үр дагавруудыг нь хараад энэ дээр дүгнээд хүмүүс бол нийгмийн зүгээс ч тэр Их Хурлын энэ 16 сонгогдсон гишүүдийн зүгээс ч гэсэн нэлээн ойлголт бол нэг талдаа зөв болж байна гэж би бол ингэж бодож байгаа юм. 


Тэгээд надад нэг асуух юм байгаа юм. Энэ Засгийн газар энэ 49 хувиа хэзээ бүрэн хэмжээнд өөрийнхөө мэдэлд авах юм бэ? Үүн дээр бол нэг гогцоотой юм нь бол Үндсэн хуулийн цэцийн дүгнэлт дээр бол 2 дээр нь заасан байна. Эрдэнэт үйлдвэр хувьцаат компани Монросцветмет хувьцаат компанийн 49 хувийн энгийн хувьцааг төрийн мэдэлд авсан тохиолдолд Монголиан коппер корпорейшн ххк-ийн ОХУ-ын Ростех корпорацид уг 49 хувийн энгийн хувьцааг авахад зарцуулсан төлбөрийг төлж барагдуулах үүрэгтэйг дурдсугай гэж. Үүнийгээ нэг мөр ойлгохгүй бол амаргүй ийм байдал бий болох байх шүү. 

Өмнө нь гаргасан шийдвэрээр бол харилцан суутгал хийгээд энэ асуудлыг нэг талд нь шийдэх ёстой ийм юутай байгаа. Өнөөдөр ч гэсэн энэ 51 хувьтай холбоотой асуудал бол нэлээн ээдрээ түвэгтэй байгаа шиг энэ хэвлэл мэдээллээр бол харагдаад байгаа. Тэр Стандарт банканд барьцаа гаргасан тэр Жастын Батхүү гэдэг хүний төлөх ёстой 120 сая доллар гэж яригдсан байхаа энэ 120, 109 сая долларыг бол одоо Монголын Засгийн газар үг дуугүй төлөх ёстой гээд нэг хариуцлагатай улсууд мэдээлээд эхэлсэн шүү. 


Тэгээд энэ асуудал яригдаад эхлэхээр зэрэг энэ баталгаа гаргасан Стандарт банкнаас авсан зээл бол Эрдэнэт үйлдвэрийн дансаар орсон гарсан тухай асуудал бас хариуцлага бүхий хүн мэдэгдээд. Тэгээд тэр дороо бол энэ хийсэн мэдэгдлээсээ эргэж буцаад байгаа ийм зүйлүүд байна. 


Тэгэхээр зэрэг бол энэ буруу булхайтай үйл ажиллагаа болгоны ар талд тэгээд эцсийн дүндээ Монголын төр Засгийн газар татвар төлөгч ард түмэн хохироод тэр бүх ачааг нь үүрээд үлддэг байж таарахгүй шүү гэдгийг би энд зориуд хэлье. 
М.Энхболд: Б.Бат-Эрдэнэ гишүүн үг хэллээ. Гишүүд, Ш.Раднаасэд дарга, Ш.Раднаасэд гишүүний микрофоныг өгье. 
Ш.Раднаасэд: Б.Бат-Эрдэнэ гишүүний асуултад хариулъя. Цэцийн шийдвэр албан ёсоор ингээд гарсан. Энэ бол Монгол шүүх болоод хуулийн байгууллагууд дээр асуудал бол нэг талдаа дуусна гэж харж байгаа. Үндсэн хуулийн цэц шийдвэрээ гаргасан. Үүнийг давсан шийдвэрийг шүүх бол давах ёсгүй. Тийм учраас энэ 49 хувьтай холбоотой шүүхүүд дээр явж байгаа маргаан цэгцрээд би бол ойрын хугацаанд орох ёстой гэж байгаа. 
Энэ даруй Их Хурлын тогтоол гарснаас өнөөдөр 2017 оны 2 сарын 10-ны өдөр Их Хурлын тогтоол гарсан. Түүнээс хойш өнөөдөр жил гаруй хугацаа өнгөрөөд байна. Засгийн газар үүн дээр бас идэвхтэй ажиллах ёстой 1 дүгээрт. 2 дугаарт энэ шүүхүүд дээр явж байгаа энэ муу муухай зүйлүүдээс хамаараад бас гацаж байгаа талууд байгаа. 
Энэ худалдан авах гэдэг юм уу энэ Эрдэнэт үйлдвэрийн 49 хувийг эргүүлэн авах энэ процесс өөрөө ямар нэгэн байдлаар шүүхийн шатууд дээр гацаад байгаа учраас миний авсан мэдээллээр бол Засгийн газрын үйл ажиллагааг бас тэр бүр хэрэгжиж шийдвэр тэр бүр хэрэгжиж чадахгүй байна гэж ойлгож байгаа. 
Энэ бол тэр 51 хувьтай холбоотой ямар нэгэн мэдээллүүд байгаа. Эрдэнэтийн банкаар дамжиж гарсан юм уу гараагүй юм уу тэр баталгаатай холбоотой асуудлаар Засгийн газар өөрсдөө нэг мэдээлэл гаргаад эргээд түүнийгээ буцаагаад ингээд яваад байгаа. Энэ талаар бол Засгийн газрын гишүүдээс та албан ёсоор байр сууриа асуулга асуух хэлбэрээр юм уу ямар нэгэн байдлаар мэдээлэл авах боломжтой болов уу. Энэ талаар бол надад хэлэх хариулт алга. 

М.Энхболд: Гишүүд асуулт асууж, хариулт авч, Б.Бат-Эрдэнэ гишүүн 1 минут тодруулах. 

Б.Бат-Эрдэнэ: Тэгэхээр миний асуултад тодорхой хариулт ирсэнгүй л дээ. Засгийн газар энэ 49 хувиа хэзээ авах юм бэ, 51 хувьтай холбоотой юмыг ярьсан. Тэр баталгаа гаргасантай холбоотой ийм асуудлууд байна. Тэгээд энэ хоёр бол үндсэндээ одоо нэг мөр шийдэгдэх байх гэж бодож байгаа. Эхнийх нь бол 49 хувийн асуудал, 51-тэй холбоотой асуудал чинь тэр зээлийн барьцаа баталгаатай холбоотой асуудал байгаа юм. 

Энэ асуудал бол нэг мөр шийдэгдэх байх гэж. Би яагаад энэ 49 хувийг яаралтай авах хэрэгтэй гэж шаардаад байгаа вэ гэхээр Монросцветмет нэгдэл түүний цаад талд Хэнтий аймгийн Бор-Өндөр хот буюу 10000 орчим хүний уурхай дагасан ажил амьдралтай холбоотой асуудал байгаа юм. 


Энэ 2 жилийн ойлгомжгүй байдлаас чинь болоод энэ хотын ард иргэдийн тэр үйлдвэрт ажилладаг ажилчдын амьдрал байдал амаргүй боллоо. Нөгөө нэг асуудал нь бол хариулахгүй байна. Энэ хариуцлагатай улсууд Дэвшилт холбоо гээд байгуулагдсан. Тэр улсууд нэг өөр мэдэгдэл хийсэн. Хэрэг эрхлэхийн сайд нэг өөр мэдэгдэл хийсэн. Өнөөдөр ч гэсэн бас зөрүүтэй мэдээллүүд гараад байгаа учраас энэ мэдээллээ нэгтгээд ... /Минут дуусав/
М.Энхболд: Гишүүд асуулт асууж, хариулт авч дууслаа. Үндсэн хуулийн цэцийн 2018 оны 03 дугаар дүгнэлтийг Улсын Их Хурал сонсож танилцлаа. Цэцийн гишүүн Д.Солонго танд баярлалаа. Дараагийн асуудалдаа оръё. 

“Бүгд найрамдах Киргиз Улсын нийслэл Бишкек хотод Монгол Улсын Элчин сайдын яам нээн ажиллуулах тухай” Улсын Их Хурлын тогтоолын төслийг хэлэлцье. 
Төсөл санаачлагчийн илтгэлийг С.Чинзориг сайд танилцуулах уу? Засгийн газрын гишүүн С.Чинзориг танилцуулна. 
С.Чинзориг: Улсын Их Хурлын дарга, эрхэм гишүүд ээ, 
Засгийн газрын 2016-2020 оны үйл ажиллагааны хөтөлбөрт гуравдагч хөрш болон бусад улстай уламжлалт харилцаа, хамтын ажиллагаагаа гүнзгийрүүлэн хөгжүүлж, худалдаа эдийн засгийн харилцааны хөгжилд тэргүүлэх ач холбогдол өгнө гэж заасан. Энэ зорилтын хүрээнд Бүгд Найрамдах Киргиз Улсын нийслэл Бишкек хотод Элчин сайдын яам нээх тухай асуудлыг хэлэлцүүлж байна.

Монгол Улсын хувьд төв азийн улс орнуудтай түүний дотор тус бүс нутаг дахь манай чухал түнш орны нэг Киргиз Улстай харилцаа хамтын ажиллагаа ялангуяа худалдаа эдийн засгийн түншлэлийг хөгжүүлэх өндөр ач холбогдолтой гэж үзэж байна. Киргизээр дамжин евро-азийн эдийн засгийн холбооны гишүүн орнуудад монгол бүтээгдэхүүнийг экспортлох, эдгээр улсаас газрын тос, байгалийн хий зэргийг импортлох, тус бүс нутагт хэрэгжиж буй эдийн засгийн төслүүдэд оролцох боломжтой болно. Бишкек хотод 40 гаруй улсын Элчин сайдын яам ажиллаж байхад манай улсад Ерөнхий консулын газартай байгаа бөгөөд суугаа улсын Засгийн газартай хэлэлцээ хийх зэрэг зөвхөн Элчин сайдын яамны хэрэгжүүлэх боломжтой чиг үүргийг Ерөнхий консулын газар хэрэгжүүлж боломжгүй байна. Бишкек дэх Ерөнхий консулын газрыг Элчин сайдын яам болгосноор аливаа нэмэлт зардал шаардахгүйгээр асуудлыг шийдэх боломжтой гэж үзэж байна. Иймд асуудлыг хэлэлцэн шийдвэрлэж өгөхийг хүсэж байна. Баярлалаа. 

М.Энхболд: С.Чинзориг сайдад баярлалаа. Аюулгүй байдал, гадаад бодлогын байнгын хороо дүгнэлт гаргасан. Дүгнэлтийг Улсын Их Хурлын гишүүн Б.Энх-Амгалан танилцуулна. Б.Энх-Амгалан гишүүнийг индэрт урьж байна. 


Б.Энх-Амгалан: Улсын Их Хурлын дарга, эрхэм гишүүд ээ, 
Монгол Улсын Засгийн газраас 2018 оны 3 дугаар сарын 21-ний өдөр өргөн мэдүүлсэн "Монгол Улсын Элчин сайдын яам нээн ажиллуулах тухай" Улсын Их Хурлын тогтоолын төслийг Аюулгүй байдал, гадаад бодлогын байнгын хороо 2018 оны 4 дүгээр сарын 05-ны өдрийн хуралдаанаараа хэлэлцлээ.

Тогтоолын төслийг хэлэлцэх үед Улсын Их Хурлын гишүүн Т.Аюурсайхан цаашид асуудлыг танилцуулахдаа эдийн засгийн тооцоо, судалгаатай танилцуулж байх, Улсын Их Хурлын гишүүн Ц.Мөнх-Оргил тус Ерөнхий консулын газрын түвшинг ахиулж Элчин сайдын яам болговол ажилд санаачилгатай зөв хүмүүсийг томилон ажиллуулахад анхаарах, Улсын Их Хурлын гишүүн Ж.Энхбаяр Гадаад харилцааны яамны төсвийн байдал, боловсон хүчний бодлого, дипломат төлөөлөгчийн газруудын талаар баримталж буй бодлого, авч хэрэгжүүлж буй арга хэмжээ, төсөв, үл хөдлөх болон хөдлөх хөрөнгийн талаархи мэдээллийг Гадаад харилцааны яам Байнгын хорооны хуралдаанд ойрын хугацаанд танилцуулах гэсэн саналуудыг гаргасан бөгөөд тогтоолын төслийг Байнгын хорооны хуралдаанд оролцсон гишүүдийн олонхи дэмжиж, батлах нь зүйтэй гэж үзсэн болно.

Улсын Их Хурлын эрхэм гишүүд ээ.

“Бүгд Найрамдах Киргиз Улсад Элчин сайдын яам нээн ажиллуулах тухай" Монгол Улсын Их Хурлын тогтоолын төслийн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн тогтоолын төслийг баталж өгөхийг та бүхнээс хүсье. Анхаарал тавьсанд баярлалаа. 
М.Энхболд: Б.Энх-Амгалан гишүүнд баярлалаа. Ажлын хэсгийг танилцуулъя. Гадаад харилцааны яамны төрийн нарийн бичгийн дарга Д.Даваасүрэн, мөн яамны Ази номхон далайн орнуудын газрын захирал Э.Сарантогос нар чуулганы нэгдсэн хуралдааны танхимд хүрэлцэж ирсэн байна. Асуулт асуух гишүүн байна уу, байвал микрофоноо даръя. Б.Баттөмөр гишүүнээр тасаллаа. Ж.Ганбаатар гишүүн асуултаа асууя. 
Ж.Ганбаатар: Баярлалаа. Би ямар ч байсан дэмжихгүй байгаа гэдгээ эхлээд хэлье. 3 асуулт асууя. 
Консулын газраа байгуулаад 4 жил билүү 5 жил болж байгаа байх. Тэгээд Элчин сайдын яам байгуулагдсанаар эдийн засагт Монгол Улсын эдийн засагт ямар үзүүлэлт нөлөө үзүүлэх вэ? Ямар тооцоо судалгаа байна вэ? Үүнийгээ хэлж өгөөч. 

Энэ гадаад худалдааны эргэлт 600000 орчим ам.доллар байгаа гэсэн мэдээ байна лээ. Энэ буруу юм уу зөв юм уу ийм тоо байгаа бол Элчин сайдын яам байгуулахад бол үнэхээр чамлалттай юм. Энэ бол үргүй зардал болно гэж би бол бодож байгаа. 

600000 ам.долларын гадаад худалдааны эргэлттэй улс мөн үү гэж асууя. Хэн хариулах юм бол? С.Чинзориг сайд юм уу? тэгвэл С.Чинзориг сайдаас асууж байгаа шүү. 

Манай улсад тэгээд би зүгээр тогтоолын төслийг харж байхад консулын газар бусад бүх улсууд консулын газар бишээ Элчин сайдын яамтай манайх л ганцхан консулын газартай гээд консулын газраар дамжуулаад Элчин сайдын яам шиг үйл ажиллагаагаа явуулж байгаа газар Монголд бол зөндөө байна л даа. Монголд бол том том улсууд хүртэл консулын газартай байгаа. 
Би бол Элчин сайдын яам байгуулахдаа өчигдөр Т.Аюурсайхан гишүүний яриад байгаатай санал нэг байна. Үргүй зардал. Ер нь бол би зүгээр гадаад худалдааны эргэлт би зарим Элчин сайдуудтай уулзаад ингээд асуухаар Монголд үйлдвэрлэж байгаа бараа юу байгаа юм бэ юуг сурталчилж юуг зарах юм бэ гээд асуугаад байдаг юм. Энэ түүхий эдээ зар л даа. Махаа зар. Энэ олон түүхий эдүүдээ санал болго л доо. Энэ чинь. Ганцхан үйлдвэрлэсэн бүтээгдэхүүн биш бид түүхий эдээ экспортолж болно. 

Америк улс түүхий эдээ Хятад руу ази руу, европ руу маш их хэмжээгээр экспортолж чадаж байна. Тэр битгий хэл Монголд хүртэл экспортолж байна. Энэ талаар анхаардаг байх ёстой гэж бодож байна. Тийм учраас Элчин сайдын яам, яах вэ би энэ 3 асуултад хариулсны дараа бас тодруулъя. Тодруулга 1 минут учраас бас санаа гарч чаддаггүй юм л даа. Дэгийн тухай хуулийг л хэлэлцэхдээ тэр тодруулгаа бас анхаарна биз. Нийлээд 5 минут байх нь зөв болов уу гэж бодож байгаа. 4 минут асуух ёстой, 1 минут тодруулах ёстой гэдэг бас учир дутагдалтай л юм шиг санагддаг юм. Хариулсны дараа тодруулъя. 

М.Энхболд: Ажлын хэсэг хариулах уу? Байнгын хороо хариулж бас болно. Ж.Энхбаяр гишүүн. Байнгын хорооны хурлыг даргалсан. 

Ж.Энхбаяр: Киргиз улсад дэлхийн 40 гаруй орон Элчин сайдын яамаа нээж ажиллуулж байгаа. Тэгэхээр гадаад бодлогын асуудал зөвхөн гадаад худалдаа эдийн засгийн ач холбогдлоос илүү улс төрийн их өөр өргөн хүрээг хамарсан ийм үйл ажиллагааг ойлгох хэрэгтэй. 

Киргиз Улс маань бидний эртний анд нөхөд. Өнөөдөр дэлхий ертөнцөд эсгий туургатан эсгий гэрээ бариад айргаа эсгээд бид нартай адилхан ёс заншилтай байгаа үндсэндээ бараг цорын ганц ард түмэн. Нэгэн цагт нэг их тугийн дор зангидаж дэлхийн их гүрнийг байгуулахад оролцсон ард түмэн. Өнөөдөр нэг тусгаар тогтнолоо хангаад 20 гаруй жил болж байна. 

Өнөөдөр эдийн засгийн агуулга яривал АНУ, Англи, Франц, Герман үндсэндээ Монгол Улстай эдийн засгийн хамтын ажиллагаа үндсэндээ байхгүй шүү дээ. Маш туйлын бага, маш бага. Тэр өнцгөөс хандаж манайд Элчин сайдын яамаа нээдэг зүйл биш л дээ. 


Тэгэхээр бид энэ цаг үед энэ Киргизээр дамжуулж төв азийн уламжлалт анд нөхөд станы гэдэг 5 орон дахь гадаад бодлогоо нэлээн идэвхжүүлэх шаардлагатай байгаа. Нөгөө талаар энэ бүс нутгийг дайраад дэлхийн ирээдүйн одоо маш том бодлого нэг бүс, нэг зам гээд нефть, хий, газ гээд төмөр зам, автозамын томоохон төсөл хөтөлбөрүүд аль хэдийн хүчээ аваад ажилдаа орсон явж байгаа байдал байгаа. 

Киргиз улс маань Евро-Азийн эдийн засгийн холбооны гишүүн орон. Энэ нь Монгол Улс ОХУ болон энэ бүс нутгийн орнуудад экспорт гаргахад зайлшгүй бас нэг Киргиз улсын санал бас энд байр суурь заавал тооцох хэрэгтэй ийм нөхцөл байдал үүсэж байгаа. Шанхайн хамтын ажиллагааны байгууллагын гишүүн орон. Монгол Улс олон жил ажиглагчаар явж байна. Ингээд улс төрийн зөвхөн эдийн засгаас гадна улс төрийн маш том гадаад бодлогын үүднээс нэгэнт тэнд нээгээд удсан манай ерөнхий консулын албыг хүн хүчний хувьд өргөтгөхгүйгээр одоо байгаа орон тоонд нь багтааж статусыг нь элчин сайдын яам болж дээшлүүлж байгаа үйл явдал юм байгаа юм. 

600-1000 долларын гадаад худалдаа байгаа. Үнэн 600000 орчим доллар. Монголын талаас 300000 орчим доллар, Киргизийн талаас 300000 долларын гадаад худалдаа хийгдэж байгаа. 

Нөгөө талаас бид баруун бүс нутагт Баян-Өлгий, Ховдоор дамжуулаад Хятадын Шиньжиан Уйгар руу орох олон улсын том авто замын төслийг сүүлийн бараг 20-иод жил хэрэгжүүлээд үндсэндээ дууслаа. Энэ зам цаашдаа Казакстаны Хоргос олон улсын тэр том боомт, Киргизийн Хятадтай хиллэж байгаа олон улсын тэр нэг бүс нэг зам руу холбогдох энэ боомтуудтай холбогдох Монгол Улсын хамгийн ойр дөт зам болно. 

Тэр агуулгыг бас бодох хэрэгтэй. Төв азийн орнууд дахь энэ улс төрийнхөө тэдгээр улс оронтой хамтран ажиллах олон асуудал бид идэвхжүүлэх шаардлагатай. Сүүлийн 20-иод жил бид энэ асуудлыг үндсэндээ орхигдуулсан байсан бол харин гадаад хэргийн яам энэ бодлогыг эргэн харж төв ази дахь Монгол Улсын гадаад бодлогын үйл ажиллагааг идэвхжүүлэхээр тэнд байгаа ерөнхий консулын газрыг Элчин сайдын статустай болгохоор оруулж ирж байгаа байдал бол туйлын зөв алсыг харсан ийм үйл явдал гэж үзэж байна. 


Учир нь бид ойрын үед гадаад бодлогодоо томоохон өөрчлөлтүүд гаргах зайлшгүй шаардлага бий болж байгаа гэдгийг бас хэлэхийг хүсэж байна. 


М.Энхболд: 1 минут авах уу Ж.Ганбаатар гишүүн? 1 минут Ж.Ганбаатар гишүүнд тодруулах. 

Ж.Ганбаатар: Би түрүүн 2 минут гаруй ярьсан. Одоо 2 минут гаруй тодруулж болохгүй юу тийм ээ? 

М.Энхболд: 1 минут л ярь. 
Ж.Ганбаатар: За. Ер нь бол юу байна л даа. Энэ ойлголтын зөрүү бол их хол байна л даа. Би бол Ж.Энхбаяр гишүүнийг бас ингэж хариулахгүй болов уу гэж бодсон. 

Энэ бол бид бол ямар улс билээ ямар эдийн засгийн чадамжтай билээ үүнийгээ сайн бодох ёстой. Гэхдээ эдийн засагжуулна гэдгийг 1 номерт тавь гэж би бол хэлээгүй. Тусгаар тогтнол, язгуур эрх ашиг, үндэсний аюулгүй байдал 1 номерт байх нь зөв. Гэхдээ эдийн засгийн талаас нь харахгүйгээр хөгжлийнхөө хэрээр хөлөө жийх ёстой гэж өөрөө их ярьдаг хүн энэ 600000-хан долларыг эргэлттэй газар бол огт шаардлагагүй. 

Энэ байдал чинь өөрөө ингээд ганцхан үүн дээр биш цаашаа дамжаад, дамжаад тэдэн рүү хэдэн хүн онгоцоор нисдэг билээ, гэр бүлээ дагуулаад олон хүн онгоцоор ниснэ. Нааш нь цааш нь явна. Түүнийг дагаад ямар зардлууд гарч байгаа билээ? 

Би бол Киргиз улстай манай улс бол ямар ч асуудал байхгүй. Тийм учраас шаардлагагүй гэж үзэж байна. 1 минут бол үнэхээр хангалтгүй байна. 

М.Энхболд: М.Оюунчимэг гишүүн. Ж.Энхбаяр гишүүн 1 минут тодруулна. Тодруулгад бол бас тодруулж хариулж болно л доо дэгээр. 


Ж.Энхбаяр: Тодруулъя. Одоо ажиллаж байгаа ерөнхий консулын албыг статусыг нь л өөрчилж байгаа юм. Түүнээс тэнд шинээр томилолт хийгдээд хүн орон тоо нэмэгдэх зүйл байхгүй, санхүү хөрөнгийн ямар нэгэн дарамтууд үүсэхгүй гэдгийг Гадаад хэргийн яам Байнгын хороон дээр мэдээлсэн байгаа. 

Асуудлыг зөвхөн худалдаа мөнгөний үүднээс харж болохгүй. Энэ бол Монгол Улсын гадаад бодлогын их том чиглэл. Төв азийн орнууд дахь уламжлалт нэг эгнээнд байсан тэр ард түмэнтэйгээ бид бодлогоо сэргээн харьцах зайлшгүй шаардлага үүсэж байгаа болохоор Гадаад хэргийн яам энэ асуудал оруулж ирсэн байна лээ. Үүнийг арай өргөн хүрээнд харж ойлгоорой гэдгийг л дахин хэлэхийг хүсэж байна. 

М.Энхболд: М.Оюунчимэг гишүүн. 
М.Оюунчимэг: Би Д.Даваасүрэн даргаас яг энэ асуултыг асууж байгаа шүү. Яагаад гэвэл Элчин сайдын яам нээнэ гэдэг бол өөрөө ач холбогдол стратеги эдийн засгийн гэдэг утгаар бол маш чухал. 

Өнөөдөр Киргизэд Элчин сайдын яам нээгээд консулын статусыг өөрчилж байгаа гэж байна. Тэгвэл консул нь 4, 5 жил болж байхад өнөөдөр манай европ руу нисэж байгаа иргэд Бишкект буугаад 2 цаг яаж тамлагддаг гэдгийг бид нар мэднэ. Гарч орж чадахгүй вип заал өрөөнд нь ч орж ирж хоол идэх боломжгүй. Яагаад гэхээр МИАТ-аар нисэж байгаа Монголын иргэдийг ийшээ битгий оруулаарай гэж хэлсэн гэж хэлээд одоо миний мэдэхээр лав 3, 4 жил яг энэ байдлаар 2 цаг хүмүүс сууж байгаад юу ч хийх учраа олохгүй ингээд явдаг. 
Тэгвэл тэнд энэ консул маань ийм жишээ нь жижиг иргэддээ хандсан асуудал дээр юу хийсэн юм бэ, одоо тэгээд Элчин сайдын яам болохоор энэ өөрчлөгдөх юм уу 1 дүгээрт энэ. 
2 дугаарт төв ази руу чиглэсэн бодлогыг бид барьж байгаа. Мэдээж энэ маш чухал. Гэхдээ манайд Казакстанд Элчин сайдын яам байгаа. Эрхүүд консул гээд ажиллаж байна. Буриадад ажиллаж байна. 

Тэгээд бид нар Шанхайн хамтын ажиллагааны байгууллага гэхээр бид энэ байгууллага гээд Казакстанд очдог. Зөндөө явсан. Тэгээд өнөөдөр яг үүгээр эдийн засгийн үр ашиг нь юу орж ирсэн юм бэ бид ямар улс орны төсөв эдийн засаг дээр өөрчлөлт оруулсан юм, тэр стратегийн ач холбогдол талаасаа аваад үзэхэд юу хийсэн гээд энэ бол бодох асуудал. 

Яагаад заавал Бишкекийг энэ Киргизийн нэгт тавьж байгаа юм бэ? Гэтэл Нэгдсэн Үндэстний Байгууллага дээр ажиллаж байгаа mission өнөөдөр европ тэр New York чинь өөрөө дэлхийн зах зээлд триллион доллар мөнгө хувьцаа эргэлдэж байгаа энэ газарт 1-хэн эдийн засгийн атташе ажиллаж байна. Тэнд харин өнөөдөр НҮБ дээр яригдаж байгаа юмнууд одоо ихэвчлэн дандаа эдийн засгийн харилцаанууд тэнд яригдаж байхад энд бид нарт хүн хүч өгөөч, энд эдийн засгийн бараг нэг том салбар нээж өгвөл их ашигтай хэрэгтэй байна гээд ярьж байхад яагаад ийм том зах зээл ийм чухал стратегийн газруудаа эхлээд шийдээд дараа нь харин тэр энэ бусад асуудлууд руу орж болохгүй байгаа юм бол үүн дээр би эхлээд хариулт авахыг хүсэж байна. 
Сая бид нар New York-ийн mission дээр ажиллаж байхад НҮБ дээр яригдаж байгаа юм дандаа эдийн засгийн ач холбогдолтой юм яригдаж байна. Бид өнөөдөр гадаад зах зээлээс хямд төсөр ашигтай хувьцаа босгох хөрөнгө оруулалт оруулж ирэх тухай ингээд ярьж байна. 

Тэгэхээр бид нар эхлээд том зах зээр рүү хандсан гадаад бодлогодоо үүндээ ялангуяа орон тоогоо нэмэхгүй бол жишээлбэл НҮБ-ын суурин төлөөлөгчийн газар бол 3, 4-хэн НҮБ дээр болж байгаа нэг протокол хурлаа бичээд байж байна. Тэнд уг нь эдийн засгийн чиглэлийн хүмүүс ажиллуулаад ингээд явбал бас илүү үр дүнтэй юм байна гэсэн бодол төрөөд байгаа юм. 

Яагаад гэвэл бид нар өнөөдөр хаанаас мөнгө босгож байна. Өмнө нь босгосон энэ Чингис бонд юмнууд дандаа л Хонконг, New York-ийн зах зээлээс бид нар босгосон. Тэгэхээр ийм тал руугаа эхлээд анхаарах тал дээр ямар бодолтой байгаа юм бэ? Яагаад хамгийн түрүүнд энэ Киргизэд бид нар Элчин сайдын яам нээх консул байх нь тийм хангалтгүй байгаа юм уу? Консул болгосноор 600000 долларын хөрөнгө оруулалтыг хэдээр нэмэгдүүлнэ, эдийн засгийн ач холбогдол, стратегийн ач холбогдол нь ийм байна гэж харж байгаа юм бэ? Үүн дээр эхлээд хариулт авъя гэж бодож байна. 


М.Энхболд: 80 дугаар микрофон төрийн нарийн бичгийн дарга Д.Даваасүрэн. 

Д.Даваасүрэн: М.Оюунчимэг гишүүний асуултад хариулъя. Энэ асуудал бол 2017 онд орсон. 2014 онд бид нар ерөнхий консулын газар байгуулаад ажилласан. Статусын хувьд яагаад өөрчлөгдөж байгаа юм бэ гэхээр энэ Венийн конвенциор ерөнхий консулын газрын үүрэг чиглэл тодорхой байдаг. Тухайн оронд байгаа иргэдийнхээ эрх ашгийг хамгаалах мөн худалдааны харилцааг хамтын ажиллагааг хөгжүүлэх гэсэн. 

Элчин сайдын яам байгуулахаар ямар өөрчлөлт гардаг вэ гэхээр тухайн орны Засгийн газартай албан ёсны хэлэлцээр хийх эрх нь нээгдэж байгаа юм. Тэгэхээр тухайн оронтойгоо шууд албан ёсны хэлэлцээр хийх, үүнтэй холбогдоод улс төр эдийн засаг, соёл шинжлэх ухаан бүх салбарын харилцаа хамтын ажиллагааг хөгжүүлэх, яриа хэлэлцээр хийх ийм эрх нээгдэнэ гэсэн үг. 

2 дугаар стратегийн хувьд ямар ач холбогдолтой вэ гэж өнөөдөр бол дэлхийн ертөнцийн гадаад бодлогод нэлээн хувирал явагдаж байна. Төв ази гэдэг улс маань өөрөө их төв болж байна. Дэлхийн гол бодлогын нэг том цэг болоод байна. Тэгэхээр манай гадаад бодлого төв ази руу чиглэсэн бодлогодоо Киргиз улс маань өөрөө яг стратегийн тийм оновчтой ийм байршилтай улс. Одоо яг төв азийн орон гэхээр хуучин манай Тажикстан, Казакстан, Узбекстан гээд энэ цэг дээр бол стратегийн төв байршил нь байгаад мөн АНУ буюу ОХУ их гүрнүүд Киргиз дээр анхаарал тавьдаг. Стратегийн байршил дээр. 

Нөгөөтэйгүүр Киргиз улс маань евро-азийн эдийн засгийн нэг гол орон болсон. Та мэдэж байгаа. Монгол Улс евро-азийн эдийн засгийн хамтын ажиллагааны оролцох сонирхлоо илэрхийлээд явж байгаа. Чөлөөт худалдааны хэлэлцээр байгуулъя. Ажлын хэсэг байгуулъя гээд ингээд эхэлсэн байгаа. Үүн дээр Киргиз улс манайхыг дэмжсэн байж байгаа. Казакстан сая дэмжсэн. 6 улсын бүх энэ төв азийн 6 улс евро-азийн эдийн засгийн дэмжих юм бол манайх бол гишүүн болоод явна гэсэн үг. 

Та мэдэж байгаа. Европын холбоо, АНУ энэ ОХУ-д эдийн засгийн хориг тавьснаар тэдний худалдаа эдийн засгийн хамтын ажиллагаа эрс буураад төв азийн орнуудын эдийн засаг өсөж эхэлж байгаа худалдаа. Яагаад гэхээр хуучин төв азийн улсуудаас импорт нэлээн нэмэгдсэн. 


Тэгэхээр бол бид нар бол энэ Элчин сайдын яамаа нээгээд нэлээн илүү өргөн хүрээтэй стратегийн алсын хараатай бодлого явуулах нь зүйтэй юмаа гэсэн энэ үүднээс ингэж үзэж байгаа юм. 


New York-т ер нь бол манайх 8 дипломат ажиллаж байгаа. New York-т бол улс төрийн асуудал хариуцсан, эдийн засгийн асуудал хариуцсан яах вэ эдийн засаг нийгэм эдийн засгийн 3 дугаар хороо гэж байдаг. Түүний хурал чуулганд оролцох тусгай ажилтан томилогдсон ажиллаж байгаа. 

Яах вэ ер нь бол ярьдаг. Өнгөрсөн оноос эхлээд ярьж байгаа. New York дээр бас ажлын ачаалал бас юу байна хүндрэлтэй байна, Элчин сайдынх нь зүгээс хүн нэмж өгөөч гэсэн ийм асуудлууд тавьж байгаа. Бид нар үүнийг судалж үзэж байгаа. Ер нь бол нэмэхээр ажиллаж байгаа. 
М.Энхболд: М.Оюунчимэг гишүүнд 1 минут нэмж өгье. 
М.Оюунчимэг: Ямар ч байсан Д.Даваадорж даргын ойлголтоор бол саяын тэр евро-ази бас тэр бүс нутаг энэ стратегийн талаасаа бол арай алсыг харж байгаа гэдэгтэй санал нэг байна. Энэ бас чухал юм байна. Та сая хэллээ тэр консулын газар бол иргэдийн асуудлыг хариуцаж ингэж байдаг статус өөрчилнө гээд. Тэгвэл энэ консулын газар маань 4, 5 жил энд байхдаа яагаад Монголын иргэний агаарын тээврийн зорчигчид тэнд бууж байхад тэд нар нь аятайхан газар суугаад ресторанд хоол идэх боломж чадамж байхгүй. Монголын иргэний агаарын тээврийн онгоцонд тусгай үйлчилдэг. Тэр зорчигчдыг оруулах өрөө нь хүртэл танхим нь хүртэл өөр байдаг. 
Яагаад тэгвэл энд хүнээ хандаж ингэж ажиллаж болдоггүй юм бол. Одоо тэгээд Элчин сайдын яам болохоор энэ өөрчлөгдөх үү? Тэгвэл та нар бас энэ консулын газартаа хариуцлага тооцох асуудал ярих хэрэгтэй юм байна. МИАТ онгоцонд маш өөр ханддаг. Бүр хүмүүс нь ярьж байгаа байхгүй юу. МИАТ-ийн зорчигчид онгоцонд ийм эрх өгөхгүй шүү гэж хэлсэн гээд тийм байдалтай л байна. 

Тэгэхээр консул үүн дээр ажиллаагүй. Одоо тэгээд өөрчлөгдөх үү энэ. 


М.Энхболд: Б.Энх-Амгалан гишүүн 1 минут тодруулж хариулъя. Б.Энх-Амгалан гишүүний микрофоныг өгье. 

Б.Энх-Амгалан: М.Оюунчимэг гишүүний асуултад хариулъя. Өчигдөр бид нар Байнгын хорооны хурал дээр бас энэ асуудлыг ярьж байсан. Энэ 3 талын ач холбогдолтой юм байгаа юм. 

Нэг талдаа бол хүн, төсөв орон тоо нэмэгдэхгүй. 2 дугаар энэ статус дээшилж байгаа. Статус дээшилсэн ач холбогдол юу вэ гэхээр бүх талын хамтын ажиллагаа улс төр, эдийн засаг, соёл урлаг гээд энэ бүх талын хамтын ажиллагааг хөгжүүлэх бололцоо боломж илүү давуу болж байгаа юм. 

3 дахь нь ер нь бол Монгол Улс Ил хаант улс, Цагаадайн улс, Алтан ордны улс, Хүлэгүн улс гээд энэ түүхийн жимээ бас нэг эргэж харах ёстой. Киргизэд харгуулын Монголчууд гээд манай Монгол үндэстнүүд байдаг. Тийм учраас энэ энэ эсгий туургатны буюу Монгол туургатны энэ чиглэлтэй бид нар хамтран ажиллах бололцоо боломж өргөн байх ёстой. 

Харин МИАТ-ийн энэ асуудлаар бид нар өчигдөр ярьсан. Үүн дээр анхаарал тавиарай гэж. Энэ бол нөгөө либералчлах бодлогын хүрээнд арай өөр асуудал байна лээ. Үүнийг бид нар эргэж ярих ёстой. Энэ бол манай өөрийн дотоод асуудал. 

М.Энхболд: Д.Тэрбишдагва гишүүн асуултаа тавья. 
Д.Тэрбишдагва: Бид чинь одоо европ, АНУ, Япон гээд хөршүүдээсээ их том цаашдын л юм ярьдаг улс шүү дээ. Тэгээд Монголын эдийн засаг энэ тэр гэж яриад байх юм. Эдийн засгийн манай хэмжээ өөрөө хэд байгаа билээ дээ. Бид өөрсдөө юмаа гаргаж чадаж байгаа юм уу? Бүтээгдэхүүнээ үйлдвэрлэж чадаж байгаа юм уу? Цөөхөн хэдэн бүтээгдэхүүн байгаа. Тийм учраас дотоодынхоо үйлдвэрлэлийг гадаадад гаргах хэмжээний үйлдвэрлэлээ дэмжих бодлогын дараа бид ийм байна гэж гадна дотно ярина уу гэхээс биш зүгээр одоо ноолуураас өөр бэлэн бүтээгдэхүүн алга байна. Махаа гаргаж чадахаа болиод сүүлийн үед бол бүр хөлөөр гаргах асуудал руу ухраад орлоо. 
Тийм учраас бол би энэ гадаад бодлого гэдэг бол онгоцны буудлын асуудал биш. Тэр бол манай дотоодын асуудал. Энэ гадаад бодлого гэдэг бол өөрөө том стратегийн бодлогын асуудал. Тэгэхээр энэ бид хоёр хөрштэйгөө холбоотой ажиллахгүйгээр дэлхийтэй ажиллана гэж ярьдаг улсууд. 

Хоёр хөршийн болон эргэн тойрны хуучин нөхдөө найз нөхдөө гэж бодох ёстой. Бид нарын ах дүү шигээ үздэг улсуудын дотор бол Лаос, Вьетнам, энэ төв азийн улсууд хуучин нөхөрлөж байсан орнууд байдаг. Одоо зүгээр нөгөө юу ч болоогүй байж нэг л гаднын нэг их том, том гүрнүүдтэй 3 сая хүнтэй, ДНБ нэг компанийн хэмжээнд үйлдвэрлэж чадахгүй мөртөө бусад нөхөр байсан одоо цаашдаа нөхөрлөх улсуудаа ингэж буруу зөрүү ярьж болохгүй гэж энэ 1 дүгээрт хэлмээр байна. 
Энэ бол евро-азийн бүс нутагт орж байгаа манай лобби улс. Бидэнтэй удам угсаа нэгтэй. Цаашдаа ч нүүдлийн соёлыг авч үлдэж байгаа хэдэн улсуудын нэг учраас үүнийг бол бид ийм нүүдлийн соёлтой, тэгээд далайд гарцгүй улсууд. Далайд гарцтай цөөхөн хэдэн улс байдаг шүү дээ. Тийм учраас далайд гарцгүй цөөхөн хэдэн улсуудыг чинь бие биеэ дэмждэг цөөхөн хэдэн улсууд Чех, Киргиз энэ тэр гээд хэдхэн цөөхөн улсууд байдаг. Би хуучин нөхөрлөж байсан улсуудаа ярьж байна. 
Энэ далайд гарцгүй улсуудыг дэмжихэд бол манай энэ Киргизийн нөхцөл маань бол ямар ч үед дэмжиж явдаг. Тэгэхээр бид бол ерөөсөө нэг евро-азийн бүсэд ордоггүй, Шанхайн хамтын ажиллагааны бүсэд ордоггүй тэгээд бид чинь олон улсын байгууллагад очихоор өнчин өрөөсөн юм шиг харагддаг. 
Нэг их АСЕАН-д ордоггүй, Европын холбоонд ордоггүй тэгээд нэг л их том, том юм ярьдаг нэг дэлхийтэй харьцдаг НҮБ-тай харьцдаг, АНУ-тай харьцдаг юм шиг ингэж ярьдаг. Яг бодит үнэн дээр бол бид нар өөрийнхөө хөнжлийн хэмжээгээр хөлөө жийнэ гэдэг шиг энэ эргэн тойрныхоо улсуудтай ялангуяа энэ хөгжлийн зам гэж яриад байгаа. Нэг бүс, нэг зам бол Хятадын гаргаж ирсэн санал. 

Монгол Улсын төрийн бодлогод буюу Засгийн газраас баталсан бодлогод бол хөгжлийн зам гэдэг үгээр орж явж байгаа. Энэ хөгжлийн замыг чинь бид энэ евро эдийн азийн бүс нутагтайгаа Шанхайн хамтын ажиллагааны бүс нутагтайгаа хамтарч хийхгүйгээр яаж хөгжлийн замаа тавих вэ? Бид нар ийм юм яриад байхаар бид нар энд тэнд ярихаар лобби групп гэж байдаггүй. 
Тэгээд бид нар чинь тойроод төмөр замаа тавьж байна. Нефтийн шугамаа явж байна. Газын шугамаа явж байна. Тэгээд нэг АНУ эсхүл өөр улс их том, том юм яриад байж бол болохгүй. Мэдээж 3 дахь хөршийн асуудал стратеги бодлогын хувьд бол маш чухал боловч энэ Европын холбоо энэ төв ази, евро-азийн бүс нутгийг бол бид нар үнэхээрийн дэмжих ёстой ийм томоохон бодлогын юм ярьж байна. 

Дээрээс нь ямар ч зардал гарахгүй гэж байна. Зардал гарахгүй байж байгаад энэ зардал дотроо Элчин сайдтай болоод Элчин сайд нь төрийн хэмжээн яриад улс төрийн хэмжээнд яриад, соёл боловсролын хэмжээнд яриад нөгөө нүүдлийнхээ соёлыг яриад евро-азийнхаа бүсийг яриад евро-азийн янз янзын юм дээр бид ялангуяа ... /минут дуусав/

М.Энхболд: Д.Тэрбишдагва гишүүнд 1 минут нэмж өгье. 

Д.Тэрбишдагва: Евро-азийн бүс нутаг нь орсноос эд нар чинь аль хэдийн дундуураа замаа тавиулсан, нефтиэ тавиулсан одоо ингээд бүх юмаа тавиулсан байж байхад бид одоо аль ч хамтын ажиллагаанд орохгүй гэсээр байгаад ингээд үлдээд өнөөдөр эдийн засгийн маань нөхцөл байдал байна, улс төрийн маань нөхцөл байдал ямар байна. Ийм учраас бол бид нэг ялангуяа ийм хөрш нөхдөө нөхөрлөж байсан нөхдөө цаашдаа бидэнд ирээдүйтэй газар нутгийн байршил бий болж байгаа үед нь бол ийм нөхцөл байдлыг бол заавал харгалзан үзэх ёстой. 

Үүн дээр бол нэг их олон юм яриад байлгүй шууд дэмжээд явмаар асуудал байхгүй юу. Үүнээс том олон асуудал зөндөө байна. Тийм учраас би үүнийг бол дэмжиж байна. Асуулт байхгүй.

М.Энхболд: Д.Тэрбишдагва гишүүн үг хэллээ. Ё.Баатарбилэг гишүүн асуултаа тавья. 
Ё.Баатарбилэг: Энэ Бишкекийн энэ Элчин сайдын яамны асуудлын бол өчигдөр Аюулгүй байдлын байнгын хороон дээр би бас асууж тодруулж байр сууриа илэрхийлсэн. 
Үнэхээр Венийн конвенцийн дагуу тэр тухайн улсад байгаа иргэдийнхээ эрх ашгийг хамгаалдаг гэдэг агуулгаараа бас ингээд статусыг нь нэмэгдүүлж байгаа энэ тэр гэдэг тийм тайлбар хэлэх гээд байх шиг байна. Тийм асуудал бол байхгүй гэдгийг манай өмнө нь хэлсэн гишүүд бол хэлж байна. 
Үнэхээр бас Киргизэд 1 дүгээр Монголоос иргэншиж суурьшиж амьдарч байгаа юм уу сурч байгаа хүмүүсийн тоо маш бага байгаа байх. Тэгэхээр арай өөр үндэслэл гаргаж тавьсан бол зүгээр байсан болов уу? Яах вэ зүгээр ерөнхийдөө олон улсынхаа хүрээнд Элчин сайдын яам шинээр байгуулагдаад ингээд явах нь мэдээж тухайн улсдаа бол хэрэгтэй. Олон улсын хамтын нөхөрлөлдөө бол байр сууриа бэхжүүлэх энэ агуулгаараа хэрэгтэй байх. 
Би бол зүгээр БНСУ юм уу Япон гээд Монголоос ажиллах хүч маш олноор ажиллаж байгаа маш олон оюутнууд сурч байгаа Монгол иргэд хуулийн дагуу болон хууль бусаар маш их ажиллаж амьдарч байгаа энэ улсууд байна л даа. Тэгээд энэ улсуудад жишээлбэл шинээр нэмж консулын газар байгуулах энэ улсуудад байгаа иргэдийнхээ эрх ашгийг хамгаалах тал дээр Гадаад яам бас тодорхой бодлого гаргаж ажиллаасай гэж хүсэж байгаа. 

Ноднин жил Осака дахь Элчин сайдын яамны асуудлыг бас маш хумих асуудал яригдахад би бол бас байр сууриа илэрхийлж байсан. Тэгэхээр энэ гуравдагч хөрш болж донор болж явдаг энэ маш сайн харилцаатай олон иргэд байгаа энэ улсуудтайгаа харилцаагаа нэмэгдүүлэх улам өргөжүүлэх тэнд байгаа гадаад харилцааны ажилтнууд дипломат ажилтнуудынхаа ажиллах нөхцөл бололцоо тэр ажлын ачааллыг нь тэнцвэржүүлэх энэ тал дээр бол бодлого гаргаж ингэж ажиллаж байх хэрэгтэй гэж би бол санал хэлээд байгаа юм. 
Тухайн улсын сая БНСУ-д бас ажиллах хүрээнд нэлээн олон Монголчууд маань бас хууль бусаар ажиллаж байгаа. Тэгээд түүнтэй холбоотой дипломат төлөөлөгчийн газрын Элчин сайдын яамны маань ажилтнуудын ажлын ачаалал маш хүнд байдаг юм байна. Ажиллах орчин нөхцөл нь бас нэлээн тийм учир дутагдалтай. Түүгээр үйлчлүүлж байгаа Монголчууд маань тийм нөхцөл үйлчилгээ авах бас хүндрэлтэй ийм л байдал ажиглагдаж байна лээ. 

Тэгэхээр шаардлагатай бол үнэхээр тийм боломж нь байгаа бол нэмээд консулын газар өөр хотууд нь байгуулах хэрэгтэй гэж би хэлэх гээд байгаа байхгүй юу. Түүнээс нэн тэргүүнд Бишкект юм уу өөр ач холбогдол багатай гэж хэлэх нь хаашаа юм нэн тэргүүнд зайлшгүй шаардлага байна уу үгүй юу ийм газруудад ингэж статус нэмж ингэж байгаа нь бол одоо хэр зөв юм бэ гэдэг нэг ийм асуудал байгаа. Үүн дээр бол Гадаад харилцааны яамны нөхөд маань анхааралдаа авч ажиллаасай гэж хүсэж байна. 
Ерөнхийдөө 2 дахь асуудал бол саяын бас Солонгост хийсэн айлчлалтай холбоотой төрийн нарийн дарга байна, азийн газрын захирал байна. Улсын Их Хурлын Байнгын хорооны асуудал бол нэлээн өргөн хүрээнд явагддаг. Дээр нь одоо 2 улсын хамтын ажиллагаа 2 улсын парламент хоорондын харилцааны асуудал дээр манай Их Хурлын гадаад харилцааны хэлтэс, тухайн улсад суугаа Элчин сайдынхаа яамтай хамтраад хөтөлбөр арга хэмжээ юмнуудаа зохион байгуулаад ингээд явдаг байсан. 
Энэ зарчим жаахан хүндрэлтэй болж заавал гадаад хэргийн яам юмаар дамждаг гээд ингээд шат дамжлага нь ихэссэнээс болж сая бол манай хөтөлбөрт нэлээн хүндрэлүүд гарсан. Энэ асуудал дээр бол та бүхэн бас анхаараарай. 

2 улсын парламент хоорондын харилцааны асуудлыг Гадаад харилцааны яам мэдээж мэдэлгүй яах вэ. Удирдаж чиглүүлэлгүй яах вэ. Гэхдээ үүн дээрээ хэрэв та бүхэн удирдаж энэ яаж байгаа бол энэ асуудлаа бас хөнгөн шуурхай хүнд сурталгүй чирэгдэлгүй ийм маягаар зохион байгуулж байх ёстой шүү гэдгийг та бүхэнд бас сануулж хэлье. Санал хэллээ даргаа. 

М.Энхболд: Б.Бат-Эрдэнэ гишүүн. 

Б.Бат-Эрдэнэ: Баярлалаа. Би энэ тогтоолын төслийг бол дэмжиж байгаа. Нэн эртний түүх соёлын ёс уламжлалын аль ч талаасаа ойролцоо нэг ийм ард түмний хооронд улс орнуудын хооронд энэ харилцааг гүнзгийрүүлэх танилцуулгад дурдсанаар бол сүүлийн жилүүдэд нэлээн харилцаа одоо гүнзгийрч байгаа талаар дурдсан байна. 

Ер нь бол энэ азийг европтой холбох энэ томоохон бүс нутаг гэж ингэж үзэж байгаа. Тийм учраас бол сая гишүүд асуугаад Гадаад харилцааны яамнаас өгч байгаа хариултаар ямар нэгэн төсөв зардал нэмэгдэхгүй статусын хувьд консулын газрыг Элчин сайдын яам болгож өргөжүүлж байгаа. Түүнээс биш зардал төсөв дээр, орон тоо дээр өөрчлөлт гарахгүй юм байна гэж ингэж ойлголоо. 


Тэгэхээр зэрэг бол хамгийн гол нь ажлаа үр дүнтэй энэ харилцааг сайжруулах улам өргөжүүлэх чиглэлээр нэлээн идэвх санаачилгатай ажиллах зөв зүйтэй байх. 


Ер нь бол бэлэн зам харилцааны хувьд дэд бүтцийн хувьд бол баруун талд Шиньжиан Уйгар хойшоо Алтайн хязгаар цаашид талдаа Казакстан, Киргиз гээд европ руу гарсан энэ зам харилцаа дэд бүтцийн хувьд бол нэлээн асуудлууд шийдэгдэж байгаа учраас энд нэгдэх нь бол манай орны хувьд бас ач холбогдолтой байж мэдэх юм гэж ингэж дэмжиж байгаа. 

Түрүүн Ё.Баатарбилэг гишүүн хэлсэн. Энэ саналыг би бас тодотгож хэлье. Бид Ё.Баатарбилэг гишүүний ахалсан энэ парламентын шугамаар бид БНСУ-д ажиллаад ирсэн. Тэгэхээр БНСУ-д бол манайхаас гэрээгээр бас зөвшөөрөлгүй олон мянган иргэд маань ажиллаж амьдарч бас суралцаж байгаа оюутнууд байна. 

Тийм учраас бол БНСУ-д суугаа Элчин сайдын яамны төсөв орон тоо ажиллах нөхцөл цалин хангамжтай холбоотой асуудлыг авч үзэхийн зэрэгцээгээр бусад томоохон хотуудад тухайлбал Пусан гэдэг юм уу, Тэгү бусад хотод Монголчууд оршиг сууж байгаа суралцаж байгаа энэ хотуудад консулын газрыг байгуулах бэхжүүлэх энэ ажил дээр нэлээн анхаарал хандуулах ийм шаардлагатай байна гэдэг энэ саналыг би бас тодотгож хэлье гэж ингэж бодож байгаа юм. 

Дээр нь нэмж хэлэх юм бол Нийгмийн хамгаалал, хөдөлмөрийн яамны харьяа алба бол тэнд ажилладаг. Тэр албаар бид тэр төвөөр бол бид очсон. Ажиллаж байгаа хүмүүсийн ахуй нөхцөл байдалтай нь танилцсан. Тэдний өмнө тулгамдаж байгаа иргэддээ үйлчлэхтэй холбоотой иргэдээс тавьж байгаа олон асуудлууд байгаа. Тэр болгоныг бол манай ажлын групп бол холбогдох шугамаараа хүргүүлж байгаа гэж ингэж бодож байгаа. 


Энэ болгоныг Засгийн газар нэлээн анхааралдаа авч ингэж ажиллах шаардлагатай байна. Солонгосын парламентын 2 орны парламентын бүлгийн зүгээс манай Монгол Солонгосын парламентын бүлгийн Солонгосын парламентын гишүүд бол Монголын төлөө их сэтгэлтэй, зүтгэлтэй ийм хүмүүс байна лээ. 


Тэгэхээр энэ парламент хоорондын харилцааг гүнзгийрүүлэх чиглэлийн ажил дээр бид нар бас анхаарал тавьж ингээд ажиллах нь бол чухал байна гэсэн ийм саналыг энэ хэлэлцэж байгаа асуудалтай холбогдуулаад би хэлье гэж бодож байгаа. баярлалаа. 

М.Энхболд: Б.Бат-Эрдэнэ гишүүн санал хэлэв үү? О.Батнасан гишүүн асуулт тавья. 
О.Батнасан: Та бүхний амгаланг айлтгая. Киргизэд консулыг Элчин сайдын яам болгоно гээд ярьж байгаа. Яах вэ Элчин сайдын яам болгож болно. Монгол Улсын гадаад бодлого мэдээж зөв газартаа үйлчилж байгаа байх гэж бодож байна. 

Гэвч Киргиз улсад Монгол Улсын хэдэн иргэн ажиллаж амьдарч байгаа юм бэ? Бид Бразилын Элчин сайдын яам 28 Монголын иргэн амьдарч байна ажиллаж байна гээд татан буулгаж байсан саяхан. 

Гадаад худалдааны хувьд бол экспорт, импорт нь 600000 доллар гэж байгаа. Энэ бол ерөөсөө 2 вагоны мөнгө. Киргизийг бол мэднэ. Иссык-Күл нуур дээр зөндөө л очиж байсан. 


ДНБ бол их нэг хүнд ноогдох ДНБ-ний хэмжээ маш бага. Хөгжлийн хувьд нэлээн хоцрогдсон. Түүхэн уламжлалыг яриад байх шиг байна. Түүхэн уламжлалыг би ярьж өгье. Түүхэн уламжлалын хувьд бол 1771 онд ОХУ-ын тэр Ижил мөрнөөс 160000 Монголчууд нүүж Тэнгэр уулсын хаяанд ирээд Манжийн дарлал хавчилт бодлогод шахагдаад хэдэн хүн нүүж очиж тэр Иссык-Күл нуур дээр амьдарч байгаа. Монгол угсаа гаралтай. 


Гэхдээ шашин соёл байхгүй. Харийн шашинд орсон ийм 10000 гаруй Монголчууд байгаа. Энэ ямар асуудал Киргизтэй холбогдож гарч байна вэ гэвэл 2012 онд Зам, тээврийн дэд сайдад бид нэг хүсэлт өгөөд байсан. Энэ Туркийн агаарын тээврийн нислэгтэй л холбоотой юм. Энэ нислэгийг ОХУ-ын Элстэй хотод дамжин өнгөрүүлэхээр буулгая гэж маш олон удаа хүсэлт тавьсан. Тухайн үед Зам, тээврийн яамныхан энэ Киргизийн Манас гэдэг онгоцны буудлаар л дамжуулж нисгэхээр ийм л зүйл хийсэн юм л даа. 

Тэгээд одоо энэ гадаад бодлогын Монгол Улсын гадаад бодлого ер нь хаагуур яваад байна вэ? Үнэхээр Элчин сайдын яам байгуулах тийм төсөв мөнгө нь илүүдээд байгаа юм бол тэр Австралид амьдарч байгаа 6000 Монголчууд амьдарч ажиллаж байгаа Австралид консулын газар нээ л дээ. 


Нэг Элчин сайдын яам нь байдаг 4, 5 хүн ажилладаг. Ачааллаа дийлдэггүй. Өөр олон газрууд бол зөндөө л байгаа. Ер нь бол Зам, тээврийн яамныхан цаашдаа энэ Элстэй хотод Туркийн онгоцыг буулгаж болдоггүй юм уу? Яахаараа заавал нөгөө талын хэсэг эрх ашгаар ингэж ажлыг хийх ёстой юм бэ? 

Яагаад Элстэй хотыг яриад байна вэ гэвэл тэнд угсаа гарвал нэгтэй 200000 Монгол амьдарч байна. Хэл соёлоо, түүх соёлоо аваад үлдсэн 200000 Монголчууд тэнд байна. Энэ тал дээр цаашдаа анхаарах талын юм юу байна вэ? 


Түүх уламжлалын хувьд гэж ярих юм бол бид Киргизийг ярих биш Халимагийн Элстэйг ярих ёстой. Яагаад гэхээр энэ нөгөө талдаа бол 10000 орчим угсаа гарвал нэгтэй Монголчууд. Элстэй хотод Халимагт 200000 Монгол амьдарч байна гэсэн ийм асуудлууд байгаа юм. Энэ тал дээр ямар бодолтой байгаа юм бол? Энэ Гадаад харилцааны яам, Зам, тээврийн яамны бодлогыг бас сонсмоор байна. 

М.Энхболд: 80 дугаар микрофон Д.Даваасүрэн дарга хариулъя. 
Д.Даваасүрэн: О.Батнасан гишүүний асуултад хариулъя. Киргизэд хэдэн хүн амьдарч байна вэ гэвэл яах вэ яг Элчин сайдын яамныхаа хүмүүстэй нийлээд 45 хүн амьдарч байна. Жилд ойролцоогоор 500 Монгол иргэн 2017 оны статистик мэдээгээр харилцан зорчсон байгаа. 
Киргизэд яагаад Элчин сайдын яамны статус ингэж байгаа вэ гэхээр нэг ийм л ялгаа байгаа юм. Ерөнхий консулын газраас Элчин сайдын яам нээхээр Монгол Улсаа Киргизэд бүрэн эрхтэй төлөөлөх тийм эрх нээгдэж байгаа. Элчин сайдын яам ерөнхий консулын газрын ялгаа. 

Түрүүн хэлсэн тэнд байгаа 40 улс бүгдээрээ бүрэн эрхт төлөөллөө хэрэгжүүлж чадаж байгаа. Манайхтай бол газар нутгийн хувьд ойр. Улс төрийн хувьд бөгөөд дэлхийн энэ геополитикийн стратегийн хувьд бас чухал байршилтай ийм улс. Төв азийн голлох орон гэдэг утгаар бид нар бол ингэж Элчин сайдын яамны статустай ажиллуулъя гэсэн ийм шийдвэр гаргасан байж байгаа юм. 

Худалдааны хувьд 600000 орчим ам.доллар байгаа нь ерөнхийдөө бол манайх Киргизээс бол жимс жимсгэнэ импортолдог юм байна лээ. Хэрэв дэд бүтцийг нь агаарын тээврийг дэд бүтцийг нь тавиад өгөх юм бол энэ худалдааны хэмжээ нэмэгдэх ийм боломжтой болно гэсэн ийм нэг юу байгаа. 
Нөгөөтэйгүүр энэ түрүүн яриад байгаа энэ нефть, хий хоолой бол Киргизээр дайрах ийм боломж нэлээн наашаа манайх руу орж ирэх ийм боломж бас нээгдэнэ гэж ингэж харж байгаа.  Хятадууд ч гэсэн хөрөнгө оруулалт хийхээр нэлээн судлаад яригдсан асуудал байгаа. 
Тэр яагаад Туркийн онгоц энд буугаад байна вэ гэж. МИАТ-ийн онгоц буудаггүй л дээ. Туркийн онгоц бууж байгаа юм. Буух ямар зорилготой бууж байгаа вэ гэхээр зөвхөн цэнэглэх зорилготой бууж байгаа. Түүнээс биш бага оврын онгоц нисдэг Боинг 737. Тэгэхээр тэр шууд Станбул хүртэл бол нисэж чадахгүй байгаад байгаа. Тэгэхээр Киргиз дээр буугаад цэнэглэх хоорондоо манай зорчигчдыг гаргаад эргүүлж оруулж байгаа. Тэр нь яг цаг орчим. 
Тэгэхээр өөрөө тэр манай Манасын онгоцны буудал болохоор тэр багтаамж нь муу юм байна лээ. Ерөөсөө бүх манайхыг гэж ялгахгүй байгаа. Түрүүн буруу ойлголттой яриад байх шиг байна. Бүх гаднын ч дотнын ч бүх зорчигчид яг тэр нэг заалаар ороод дахиад нөгөө заалаар орж ирж байгаа ийм л асуудал байгаа. 
Туркийн талтай бол юу гэж ярьж байгаа вэ гэхээр сая ч бас зөвлөлдөх уулзалтаар ярьсан. Том онгоц нисгээч гэж. Том онгоц нисгэх юм бол Бишкект буухгүйгээр шууд нисэх ийм бас боломж байгаа юм байна лээ гэсэн ийм зүйл байна. 
М.Энхболд: О.Батнасан гишүүнд 1 минут нэмж өгье. 
О.Батнасан: Тэр Киргизээс жимс импортолно гэж худлаа хэрэггүй л дээ. Хатаасан жимс байдаг түүнийг нь импортолно. Өөрөө бол жимсний орон л доо. Ямар ч тээвэрлэх боломжгүй болоод байгаа юм. Зүгээр агаарын тээврийн хувьд би өнөөдөр юу ярьж байна вэ гэхээр бид нар аялал жуулчлалыг хөгжүүлнэ гэж маш их ярьж байгаа. Д.Даваасүрэн даргаа. 
Киргизээс хэдэн жуулчин ирэх вэ? Хэрэв Халимагт байгаа 200000 орчим угсаа гарвал нэгтэй Монголчууд байгаа юм чинь хэдэн жуулчин ирэх вэ гэдэг талаар сайн бодож. Тэр Туркийн агаарын тээвэр нисэж байгааг ойлгож байгаа. Зүгээр нэг цаг гаруй Монголчууд нисээд очдог буулгаад буцаагаад гаргадаг. Цүнх савыг нь онгичоод тэгээд л буцаагаад суулгадаг шүү дээ. 
Гол нь зүгээр аялал жуулчлал гэж ярьж байгаа Монголчууд эдийн засгийн бас эдийн засгаа солонгоруулъя гэж ярьж байгаа энэ үед бол Элстэй дээр хэрэв буулгах юм бол манайд ирэх жуулчдын тоо бол эрс нэмэгдэх юм. Энэ тооцооллыг бас та бүхэн бас сайн хийгээрэй гэдгийг ... /минут дуусав/

М.Энхболд: Н.Оюундарь гишүүн асуултаа асууя. 

Н.Оюундарь: Монгол Улс ер нь гадаад бодлогоо улам тэлж өдрөөс өдөрт тэлж олон улсын дипломат харилцаагаа аль болохоор идэвхтэй явуулах нь зүйтэй. Тэгээд мэдээж Элчин сайдын яамаа нээж байгаа ийм идэвхтэй гадаад бодлого явуулж байгаад нь бол талархаж байгаа. 

Бас гарцаагүй гэхдээ Засгийн газрын зүгээс өнгөрсөн жил Бразил, Индонез, Осакагийн ерөнхий консулын газруудыг хаах санал санаачилга гаргаад тэгээд одоо буцаад Киргизэд нээж байгаа Киргизэд Элчин сайдын яам болгож нээж байгаа явдал нь бол нөгөө гадаад бодлогыг тэлэх биш бараг хумигдуулах гэж байгаа юм шиг л надад санагдаад байна. 


Тэр утгаараа нөгөө бид нарын манай томоохон гуравдагч хөрш болж байгаа энэ АНУ, Япон, БНСУ зэрэг ийм улсуудад аль болохоор дипломат төлөөлөгчийн газрынхаа тоо нэмэгдүүлж байх нь бид нарт бол урт хугацаандаа Монгол Улсын гадаад харилцааг улам идэвхтэй явуулахад хамгийн хэрэгтэй зүйл болж байгаа. 


Тэр ч утгаараа бид нар АНУ-д Сан-Францискод ерөнхий консулын газартай, New York-т байнгын төлөөлөгчийн газартай, Вашингтонд Элчин сайдын яамтай байж байдаг. Солонгост гэхэд чинь Элчин сайдын яамтай, бас Пусанд ерөнхий консулын газартай. 


Гэтэл Японд болохоор Элчин сайдын яамтай тэгээд Осакагийн ерөнхий консулын газрыг одоо хаасан ийм нөхцөл байдалтай. Өнөөдөр одоо Элчин сайдгүй ийм нөхцөл байдалтай байна. Тэгээд Индонезийн хувьд бол бас л үүгээр дамжуулаад бид нар АСЕАН-ийн интеграцчилалд яг л бид нарын хувьд бол Монголын хувьд энэ бүс нутгийн интеграцчилал бол хамгийн чухал асуудал болоод байгаа. 

Тэгэхээр уг нь АСЕАН-ний энэ интеграцчилал хамгийн ойрхон байх боломж бололцоо байсан. Энэ нь өөрөө бол үндсэндээ бол бас л жаахан ухралт болсон юм болов уу гэж би зүгээр хардаг. 

Киргизэд Элчин сайдын яам болгож байгаа гэдгийн улс төрийн ач холбогдлыг бол маш сайн ойлгож байгаа. Тэр тусмаа ялангуяа Киргиз маань өөрөө ШХАБ-ын үүсгэн байгуулагч гишүүний хувьд бол улс төрийн ач холбогдолтой. Тэр дотроо бол бид нар олон улсын хамтын сангаар дамжуулж ардчиллыг бэхжүүлэх энэ 25 жилийнхээ туршлагыг бид нар Киргиз болон Мьянмар зэрэг улсуудад туршлагаасаа солилцож байсан ийм ач холбогдолтой. 

Гэхдээ бас л энэ гишүүд маань ч их асууж байна. Эдийн засгийн бодит боломж бололцоо ер нь юу байна вэ? Ингэснээр Элчин сайдын яам болгож хувирснаар манай Монголын экспорт хэдээр нэмэгдэх вэ? Ирж байгаа жуулчдын тоо хэдээр нэмэгдэх вэ гэдэг бол бас эхний асуулт байна. 

2 дахь асуулт маань бол бас л яг Элчин сайдын яам болгосноор бол бас нэг хэлэлцээр дээр гарын үсэг зурна гэж ямар, ямар хэлэлцээрүүд байх юм бэ? Энэ ямар хэлэлцээрүүд нь ер нь ямар ач холбогдолтой байх юм бэ? Цаашлах юм бол тэнд бас Монголд хэчнээн иргэд амьдарч байгаа энэ Монгол иргэдийнхээ эрх ашгийг ер нь яаж хангаж байгаа юм бэ ийм асуултуудад хариулт өгөөч гэж хүсмээр байна. 

М.Энхболд: 80 дугаар микрофон Д.Даваасүрэн дарга хариулъя. 

Д.Даваасүрэн: Н.Оюундарь гишүүний асуултад хариулъя. 1 дүгээр асуудал эдийн засаг яаж тэлэх вэ гээд. Энэ дээр ерөөсөө яг л ийм л юм байгаа юм. Одоо ерөөсөө энэ хоёр талын худалдаа эдийн засгийн харилцаагаар хэмжигдэхгүй болоод байна л даа. 
Монгол Улс өөрөө энэ бүс нутгийн интеграцчилалд нэгдээгүй ийм орон болж үлдээд байгаа. Тэгэхээр энэ Киргизэд яагаад Элчин сайдын яам нээнэ гэхээр евро-азийн эдийн засгийн холбоог авч байгаа. Ер нь бол өнөөдөр бол евро-азийн эдийн засгийн холбоонууд хооронд нь эдийн засаг маш эрчимтэй өсөөд байна. Тэгэхээр хоорондоо чөлөөт худалдааны хэлэлцээр байгуулаад ингээд эдийн засаг нь бодит өсөөд ирэхээр бид нар энд Элчин сайдын яам нээснээр Киргиз манайхыг дэмжигч болоод байгаа юм. 
Евро-азийн эдийн засгийн холбоотой бид нар чөлөөт худалдааны хэлэлцээр байгуулах гэхээр хүндрэлүүд их үүсээд байгаа юм. Тэгэхээр бүх тэр 6 орны дэмжлэгийг авахад Киргиз маань лобби хийж байгаа ийм орон. Тэгээд хэрэв ингээд Вьетнам улс евро-азийн эдийн засагтай чөлөөт худалдааны хэлэлцээр байгуулсан чинь эдийн засаг нь аягүй өсөөд явсан. Тэгэхээр яг тийм юмнуудыг л хараад байгаа юм. 
Тэгээд нөгөө нэг Армен, Азербайжан, Тажикстан, Узбекстан ч юм уу хоорондын эдийн засгийн харилцаа нь бас тэлээд, тэлээд ингээд яваад байгаа. Энэ нь нөгөөтэйгүүр түрүүн би хэлсэн Европын холбооны бас санкцитай холбоотой нөгөөтэйгүүр төв ази руу чиглэсэн бодлогуудын идэвхжил солбицол явагдаж байна гэсэн энэ үүднээс харж байгаа юм. 
Тэгэхээр бол яах вэ хэрэв бид нар евро-азийн эдийн засгийн холбоотой чөлөөт худалдааны хэлэлцээр байгуулах юм бол манай худалдаа нэлээн өргөжих, тэлэх нь гарцаагүй гэж ингэж үзэж байна. 

Аялал жуулчлалын хувьд бас хэрэв бид нар түрүүн би хэлсэн. Дэд бүтцийнхээ асуудлыг энэ нислэгийн асуудлыг ингээд шийдээд өгөх тохиолдолд бол нэлээн боломжууд нээгдэнэ. Манай жуулчид ч гэсэн бол Киргизэд очиж их амардаг юм байна лээ. Иссык-Күл гээд сайхан нуур байгаа. Тэр нуурын эрэг дээр манайхан маш их явдаг. Тэгэхээр үүнийг бол бас нэмэгдэх байх гэсэн ийм юу байна төсөөлөл байна. 

2 дугаарт нь ямар хэлэлцээрүүд эрх зүйн орчин бол нэлээн сайн бүрдсэн. Киргиз Монгол хоёрын хооронд. Өнөөдөр бол 30 гаруй гэрээ хэлэлцээрүүд байж байгаа. 1 дүгээрт бол Найрсаг харилцааны гэрээ, Худалдаа эдийн засгийн хамтын ажиллагааны гэрээ, Хөрөнгө оруулалт хөхиүлэн дэмжих, давхар татварын хэлэлцээр энэ тэр гээд. 

Нэмж байгуулах 10 хэлэлцээрийн хувьд болохоор бид нар зарим үеэ өнгөрөөсөн хэлэлцээрүүдийг шинэчлэл хийх өөрчлөлт хийх ийм шаардлага бол байгаа. 
3 дугаарт нь тэр иргэд бол яах вэ ер нь бол юу яахаар одоогоор 45 иргэн байнга оршин сууж байгаа Киргизэд. 18 оюутан бол тэнд манай сурч байгаа. Тоо бол ийм л байгаа тийм. 

М.Энхболд: Б.Пүрэвдорж гишүүн асуулт асууя. 

Б.Пүрэвдорж: Гишүүдийн энэ өдрийн амар амгаланг айлтгая. Ер нь бол энэ Киргизэд Элчин сайд байгуулах нь ач холбогдолгүй гэдэг нь бол энэ Их Хурлын гишүүдийн асуултаас нэлээн харагдаж байх шиг байна. 


Өөрөөр хэлбэл зарим нэгэн Их Хурлын гишүүн Киргизийн Бишкекийн онгоцны буудалд буухаар vip-ээр үйлчлүүлэхэд хоолгүй ч гэдэг юм уу аль эсхүл Иссык-Күлд очиж амрахаар гоё ч гэдэг юм уу тиймэрхүү байдлаар асуулт асууж байгаа нь үнэхээр өөр эдийн засгийн чухал юм ерөөсөө яригдахгүй байна л даа. 


Тэгэхээр энэ Байнгын хорооны дарга болохоор консулынхаа орон тоогоор ажиллана гэж ярьж байгаа. Яах вэ Ж.Энхбаяр дарга бол эндээс бас сайхан юм бодоод бас үүнийг хэлж байж магадгүй. Гэхдээ цаашдаа бол энэ Элчин сайдынхаа яамны тэр статусаар бүх л орон тоо бүгдээрээ нэмэгдээд л явна гэсэн үг. Төсөв дээр ачаалал аваад л ирнэ гэсэн үг. 


Тэгэхээр энэ Н.Оюундарь гишүүний саналтай нэг байгаа. Өөрөөр хэлбэл энэ эдийн засгаа гадаад харилцаагаа тэлэх тэр бодлого дээр ерөөсөө явж чадахгүй байна. Гадаад яамны бодлого алдагдсан байна. Өөрөөр хэлбэл жил Бразилын Элчин сайдын яамыг хаасан. Бразилд бол нийтдээ 200 гаруй орны Элчин сайд ажилладаг. Тэнд өөрийнхөө орныг таниулах, сурталчлах тэр өргөн боломж бол асар их бий. 


Дээрээс нь одоо Кубт Элчин сайдыг яам байгаа. Өмнөд Америкт өөр одоо Элчин сайд байхгүй. Тэгэхээр энэ Бразил бол маш их чухал ач холбогдолтой гадаад харилцааны түшиц газар байсан. Үүнийг харамсалтай нь хаасан байгаа. Индонез бол АСЕАН-ний орон АСЕАН-ний байгууллага ажилладаг. Дээрээс нь Индонез 2030 онд гэхэд дэлхийн топ 20 эдийн засгийн 1 рүү орж ирэх гэж байгаа. 18 сая долларын худалдаа хийгддэг ийм орноосоо Элчин сайдын яамаа татан буулгаж байгаа юм. Үүнээс ямар давуу талтай юм бэ? 


Бразилын тэр гадаад харилцааны тэлэх бодлогоос ямар илүү давуу талтай юм бэ? 


2 дугаарт энэ Осакагийн консулын газрыг бас хаасан. 1990-2000 оны хооронд Монголд ганцхан тусалдаг орон байсан. Энэ орон маань Япон улс. Дээрээс нь яг тэр бүс нутагт хэдэн мянгаараа Монголчууд амьдарч байна. Мөн түүнчлэн ажиллах хүчнээр маш их олон Монголын иргэдийг Япон руу гаргах гэж байгаа. Дээрээс нь 7800 гаруй төрлийн бараа бүтээгдэхүүн дээр хөнгөлөлт үзүүлэх тэр гэрээ байгуулсан энэ орноосоо Элчин сайдын яам консулын газраа хаагаад тэгээд нэг энэ амардаг дарга нарын үйлчилдэг тийм Элчин сайдын яам нээх гээд яваад байгаа бол энэ дээр бол буруу. 

Тийм учраас энэ Элчин сайдын яамыг дэмжихгүй гэж үзэж байна. 

М.Энхболд: Б.Пүрэвдорж гишүүн санал хэллээ. Б.Баттөмөр гишүүн. Гишүүд орж ирээрэй дараа нь санал хураалт. 
Б.Баттөмөр: Консулын Бишкект консулын газар нээгээд 4 жил болсон байна. 4 жилийн хугацаанд Монголын эдийн засагт ямар ач холбогдолтой ямар ажлууд хийгдсэн бэ гэдэг асуудал байгаа юм. Үүнийг яг ингээд 4 жилийн хугацаанд ийм ажил хийлээ гэсэн юм байна уу үгүй юу? 
2 дугаарт 40 гаруй орон нээлээ манайх нээх ёстой гэж. АНУ-тай, ОХУ-тай, Хятадтай, Японтой, Солонгостой, европтой бид өрсөлдөж энд тэнд нээх нь бол эдийн засгийн хувьд бол манайх бол чадахгүй шүү дээ. 

Тэгэхээр ер нь энэ Элчин сайдын яамыг нээх хаах энэ бодлого ер нь ямар бодлогоор яваад байна вэ? Индонезид Жакартад нээлээ л гэсэн. Дараа нь хаасан. Бразилд нээлээ л гэсэн дараа нь хаасан. Энэ нэг хүнд зориулж Элчин сайдын яам нээгээд хаагаад байгаа юм шиг. Томилогдсон Элчин сайдууд нь хугацаа нь дуусахаар дараагийнхыг нь томилдоггүй хаадаг. 
Ийм л юм л дүр зураг харагдаад байгаа юм. Тэгэхээр энэ ямар бодлого байна вэ? Яах вэ энэ ярьж л байна л даа. Евро-азийн нэг том, том бодлого гээд. Зүгээр энд орж ирээд ярихад бол тэгээд ярьж болох л байх. Тэр Киргизээр дамжиж байгаа тэр юм Монголд орж иртэл бас нэлээн их л хугацаа шаардлагатай байгаа. 2 хөршийнхөө хооронд бид жуулчлаад, 2 хөршийн хооронд хийгдэж байгаа ажил дээр бид нар тодорхой Монгол Улсад үр ашигтай юм хийж чадахгүй мөртөө алсад байгаа юмыг өнөөдөр яриад байх нь их хол л сонсогдоод байна л даа. 
Тэгэхээр үүн дээр бид нар хариулт авъя. Ялангуяа тэр нээдэг хаадаг дээр. 600000 орчим доллар гээд яриад байна. Зүгээр надад байж байгаа мэдээллээр Гадаад яам дээр байж байгаа мэдээллээр Монгол Киргизийн хоорондын худалдааны эргэлт 1 сая доллар. Үүнээс Монголын экспорт 157 доллар 157000 доллар гээд танай баримт бичиг дээр байна лээ. 
Тэгэхээр энэ бол их чамлалттай. Яг аваад үзэхээр зэрэг энэ тоо бол нэг их нэмэгдэхгүй. 2 сая болно. Үсрээд 10 сая болно биз. Тэгэхээр энэ гадаад худалдааг эдийн засагжуулах үр ашиг гэдэг юмыг л бид их бодох ёстой юм байгаа юм. Өнөөдөр яах вэ 2018 оны хувьд бол тэр төсвөөрөө ажиллах байх л даа. 
2019 оны төсвийг бид удахгүй хэдэн сарын дараа энд хэлэлцэнэ. Үүн дээр энэ 4 хүн маань 6 болно, 7 болно, 10 болно ингээд л явдаг. Тэгэхээр ер нь асуудалд их бодитой хандах нь зүйтэй. Яг өнөөдрийн байдлаар бол бид юмыг авч үзэж бол болохгүй гэж ингэж үзэж байгаа. 
Энэ 18 гэрээ хэлцэл байгуулна гэсэн одоо 10-г байгуулна гэж байгаа юм. Тэгэхээр энэ Монгол Улсын эдийн засгийн хөгжилд тус нэмэр болох энэ гэрээ хэлцлүүд нь юу байна вэ? Одоо ихэвчлэн цаасан дээр үлддэг санахаараа түүнийг гаргаж ирдэг ийм гэрээ хэлцэл бол маш их байна Монгол Улсад. Энэ ялангуяа гадаад харилцааны салбарт бол энэ байгааг бол бид нуух юм бол алга. 
Тэгэхээр Элчин сайдын яамыг нээнэ, хаана. Ялангуяа Киргизэд нээж байгаа бол өөрөө өөрийгөө санхүүжүүлэх визээр ч юм уу өөрөө өөрийгөө аваад явах боломж тун ховор байх болов уу. Тэгэхээр Монгол Улс чинь өөрөө алдагдалтай төсөвтэй. 3 төгрөг тутмынхаа нэгийг бид нар зээлж амьдарч байгаа. 
Гадаад харилцааг эдийн засагжуулна гэдэг энэ яриа бол 2000 оноос хойш л явсан. Хэр өгөөжтэй байна вэ өнөөдөр, ямар үр дүнгүүд гараад байна вэ, ямар хийгээд байна вэ? Энэ дотор бол юу гэхээр энэ Элчин сайдын яамнуудын зардал төсвийг ч гэсэн өөрөө өөрийгөө санхүүжүүлэх хэмжээнд аваад явах ёстой. Ийм бодлого барих ёстой гэж би ингэж ойлгож байгаа. Ядарсан эдийн засагтай манай улсын хувьд бол. Эдгээр асуултад хариу өгөөч. 

М.Энхболд: Ж.Энхбаяр гишүүн хариулъя.

Ж.Энхбаяр: Монгол Улсын үндэсний аюулгүй байдлаа улс төр дипломатын аргаар хангана гэж бодлого гаргадаг. Өөр аргагүй. Цэрэг зэвсгийн хүчээр бид аюулгүй байдлаа хангаж чадахгүй. Тэгэхээр Монгол Улс маш хүчтэй дипломат бодлогыг явуулах ёстой. 


Бид экспорт буюу гадаад зах зээлийг аягүй бид гол бодлого болгоод явж байна шүү дээ. Тэгэхээр бид нар энэ зах зээлд гарахад евро-эдийн засгийн холбоо гэдэг маань манай эргэн тойрны нэлээн олон том улс асар өргөн газар нутгийг хамарсан эдийн засгийн ийм холбоо бүс үүсээд тийшээ ОХУ-д бид уламжлалт хөдөө аж ахуйн бүтээгдэхүүнээ гаргахад ОХУ дангаараа шийдвэр гаргахаа болиод байгаа байхгүй юу даа. Заавал Киргиз нь, Казах нь, Беларус нь орж байж Армен орж байж шийдвэр гаргадаг болоод байна. 

Энэ агуулгаар эдийн засгийн агуулга буюу тэнд бид нэг анд нөхөдтэй болох хэрэгтэй. Шанхайн хамтын ажиллагааны гишүүн орнууд байна. Бас манай эргэн тойрон бүс нутаг. Үүнийгээ дагасан улс төрийн, гео стратегийн, эдийн засгийн маш том ирээдүйн бодлогууд төлөвлөгдөөд эхэллээ. Ажил хэрэг болоод эхэллээ. 

Үндсэндээ бид нэг ийм далай дахь арал шиг болж улам тусгаарлагдаж байгаа ийм байдал бодитой болж хувирч байна. Тэгэхээр бид хүссэн ч эс хүссэн энэ хөрш орнуудтайгаа худалдаа эдийн засгийн харьцааг хөгжүүлэхэд нөгөө талаас БНХАУ, ОХУ-аас явуулж байгаа энэ улс төрийн энэ том бодлоготой бид яаж ойлголцох вэ харьцах вэ гэдэг маань үүнтэй холбоотой. 

Киргиз улс маань нэг талаасаа түүхэн бидний ах дүүс. Нөгөө талаараа энэ том байгууллагуудын үүсгэн байгуулагч гишүүн орны хувьд бидэнтэй хамгийн ойр байх анд нөхөд. Нөгөө талаасаа Орос, Хятад гэсэн дэлхийн том их гүрнүүдийн дунд байгаа жижиг улс Монгол, Киргизийн хувь тавилан адилхан. Өнгөрсөн түүх адилхан амссан бас зовлон адилхан. 


Тэгэхээр өнөөдрийн гадаад бодлогын хүрээнд бид бие биеэ дэмжиж ажиллах ёстой. Улсын том жижиг биш нэг эрхийн санал бид нарт чухал. Нөгөө талаасаа энэ төв азийн бүс нутаг маань дэлхийн гео стратегийн маш том политикийн огтлолцол болоод байгааг зөвхөн тэр жижигхэн гэж байгаа Киргиз оронд 40 гаруй Элчин сайдын яам нээж ажиллаж байгаатай холбоотой. 

Тэгэхээр бид энэ төв ази дахь гадаад бодлогоо яаралтай идэвхжүүлэх хэрэгтэй. Тэр бүс нутагт явж байгаа дэлхийн том гүрнүүдийн эрх ашгийг ойлгох хэрэгтэй. Ойроос дэргэдээс нь ойлгох хэрэгтэй. Тэр анд найз нөхөдтэйгөө хамт нэг шаардлагатай бол бид нар дэмжлэгийг нь авах ёстой. Дэмжих ёстой юм байгаа юм. Тэр ард түмэн чинь бид нарыг бас дэмжээсэй бид нарт туслаасай гээд бид нарт хандаж байгаа шүү дээ. 

Бид нар өөр олон оронд туслах чадал байхгүй шүү дээ. Сайн, муу ч гэсэн энэ 30 жилийн ардчиллын түүх энэ алдаа онооноос бид нараас суралцаасай бидний алдааг битгий давтаасай гэж тэр талаас нь Монгол Улс бодлого гаргаад. Далайд гарцгүй орнуудын нийгэмлэг гэж байгуулаад Монгол Улсын санаачилга шүү дээ. Том санаачилга. Дэлхийн олон орон оролцоод улс төрийн том үйл явдал гадаад бодлогын том арга хэмжээ бид нар хийдэг болж байна. 

Дахиад хэлье. Улсынхаа аюулгүй байдлыг бид нар улс төр дипломат аргаар явуулна. Үнэхээр төсөв мөнгө нь бололцоо нь эдийн засаг нь сайжирсан үед бид нар тэр Бразилаа Жакартаагаа бүгдийг нь нээх тэр консулаа нээх ёстой. Өөр аргагүй бид нар дэлхий энэ ертөнцөд. 


Тэгэхээр Их Хурал маань бид л өөрсдөө үүнийг шийдээд өгөх хэрэгтэй. 2017 оны ирэх оны төсөв орж ирнэ. Бид жаахан дэмжээд өгье. Гадаад хэргийн яам маань гадаад харилцаагаа идэвхжүүл. Хүний чадавхаа нэмэгдүүл. Сая хямралтай холбоотойгоор нэлээн жаахан агшилт хийлээ. Одоо эдийн засаг маань сайн сайхан болж байна гэж байгаа бол боломжийн хэмжээгээр гадаад бодлогоо бид нар тэлэх идэвхжүүлэх шаардлага байгаа юм. 

Киргиз гэдэг тэр орны ач холбогдол нь тэр. Бид 1990 онд ямар байсан билээ гэдгээ бас эргэж нэг санаарай гэж хэлэхийг хүсэж байна. 

М.Энхболд: Гишүүд асуулт асууж дууслаа. Үг хэлэх гишүүн байна уу? Б.Энх-Амгалан гишүүнээр тасаллаа. Ц.Мөнх-Оргил гишүүн үг хэлье. 
Ц.Мөнх-Оргил: Баярлалаа. Гишүүдээ Их Хурлынхаа гишүүдийг энэ Засгийн газрын оруулж ирсэн асуудлыг дэмжээч гэсэн хүсэлттэй байна, гуйж байна. 
Энэ нэг бодлын эдийн засаг хүндрэлтэй мөнгө төгрөгийн асуудал юм шиг болов ч нөгөө талаасаа энэ олон жилийн олон мянган жилийн түүх соёлын харилцаатай адилхан эсгий туургатнууд энэ Киргизүүд бас биднийг хараад сууж байгаа шүү. Мөнгөгүй гэж гоочлоод байгаа юм уу худалдаагүй гэж гоочлоод байгаа юм уу. Заавал Киргизэд одоо байгаа ерөнхий консулын газрыг байгаа зардлаар нь байгаа хүнээр нь мөнгө гаргахгүй зүгээр статусыг нь дээшлүүлээд Элчин сайдын яам болгоё гээд байхад үүнийг заавал ингэж Киргизийг багаар жижгээр нь буурайгаар нь гоочлоод байгаа юм шиг буруу сэтгэгдэл төрнө. Киргизүүд чинь бидэнтэй түүхийн асар их холбоотой хүмүүс шүү дээ. Цагаадайн хаант улсын голомт Киргизэд байна. 
Манай шинжлэх ухааны академи археологийнхон 10 гаруй хотод Киргизийн 10 гаруй хотод археологийн судалгаа хийж байна. Цагаадайн Хаант улсын тэр голомтын түүхийг нь соёлыг нь сэргээх гээд явж байна нэгт. 
Хоёрт энэ Монголын түүхийг гуйвуулах эзэн Чингисийг булаацалдах Монгол хүн биш энд бол ийм үндэстэн байсан ийм хүн байсан. Бид нар Чингисийн үр сад гэж ярьдаг улс орон дэлхий даяар ялангуяа манай энэ ази номхон далайд маш олон байна. Монголын түүхийг зөвөөр нь ойлгож Монголын түүхийг зөв тайлбарлаж биднийг дэмжиж ярьдаг цөөхөн улсын нэг ер нь бараг энэ ази номхон далайд Монголын түүнийг зөв ярьдаг ганцхан улс бол энэ Киргизүүд байна. 
Тэгэхээр энэ түүхээ зөв ойлгуулах бусад улс орнуудад Монголын түүхийг гуйвуулаад байгаа улс орнуудад энэ Монголын түүхийг зөв ойлгуулахад ч гэсэн энэ Киргизийн үүрэг роль асар чухал байгаа байхгүй юу. 
Тийм учраас зөвхөн мөнгө төгрөг ярихаасаа гадна тэр азийн тэр холбоо худалдаа чухал. Түүнийг бол бид нар бүгдийг нь сая ярилаа. Гэхдээ түүхээ бодоод ижилхэн эсгий туургатнууд бид нар бие биеэ дэмжих бие биеэ зөв ойлгох ёстой гэдэг утгаар нь бид нар Киргизийг дэмжих ёстой юм байгаа юм. 
Дэмжих гэдэг маань бид нар юу гэдэг юм Элчин сайдын яам байгуулаад Киргизүүд нэг их тэгээд гялайгаад явах юм байхгүй л дээ. Бидэнд өөрсдөд хэрэгтэй байхгүй юу. Тэр утгаар нь дэмжээч. 
Хамгийн наад захын жишээ гэхэд одоо Киргизэд бараг 10000 гаруй сарт халимагууд байна. Галданбошигт Цэвээнравданг дагаад гарсан. Тэнд үлдсэн. Өөрсдөө бид нар түм гаруй хүн байна гээд яриад. Гэхдээ одоо лалын шашинтай. Гэхдээ өөрсдийгөө Монголчууд гээд бодоод явж байгаа хүмүүс байна. Монгол туургатнаа бодсон ч гэсэн бид нар энэ асуудлыг нэг тийш нь шийдмээр байна. 
Тэгээд тэр энэ Бразил Жакартад Элчин сайдын яам хааснаас болоод ер нь Монголын гадаад харилцаа хумигдаж байгаа юм шиг ийм яриад байх юм. Тийм юм байхгүй. Энэ Элчин сайдын яамнуудыг хаагаад жил боллоо. Энд Монголчуудын эрх ашиг хохироод худалдаа хумигдаад эсхүл гадаад худалдаа, гадаад харилцаа хумигдсан юм ерөөсөө байхгүй. Хөгжлийнхөө хэрээ хөлөө жийх хэрэгтэй. 
Тэгээд энэ Элчин яам консулыг Элчин сайдын яам болгосноор зардал  мөнгө нэмэгдэхгүй гэдгийг гишүүддээ дахин сануулаад энэ асуудлыг дэмжиж өгөхийг хүсэж байна. 

М.Энхболд: Ж.Ганбаатар гишүүн үг хэлнэ. 

Ж.Ганбаатар: Бид ер нь аливаа асуудалд зүгээр Киргиздээ бол энэ үг хэлсэн гишүүдийн эсрэг үг хэлсэн гишүүдийн хувьд бол Киргизэд асуудал байгаа юм биш. 

Энэ олон сонгогдсон гишүүд бас юмыг жаахан том харж хүний үгийг логикоор ойлгодог байгаасай гэж хүсэж байна. Маш явцуу утгаар асуудалд хандах юм. 

Өөрсдөдөө байгаа мэдээллээ хуваалц л даа. Хуваалц. Тэгээд өөрийнхөө өнцгөөр тэгээд сөрөг ярьсан хүмүүсийг тэгээд нэг тийм тэгдэггүй юм ингэдэггүй юм гэсэн байр сууринаас ярих нь зохимжгүй шүү гэдгийг анхааруулж хэлье. 

Эдийн засгийн хувьд ер нь одоо өнөөдөр бол улс орны аюулгүй байдал юугаараа аюулгүй байдал бид хамгаалагдах вэ гэхээр эдийн засгийн хувьд л хамгаалагдана. Ж.Энхбаяр гишүүн би бол санал нэг байгаа гэдэгтэй итгэж байна. 

Бид ер нь тусгаар тогтнол аюулгүй байдал үндэсний энэ бусдаас зөвшөөрөгдөх энэ бүрэн эрхт байдал бол эдийн засгийн хувьд л тусгаар тогтож байж л бид бусдаар хүлээн зөвшөөрөгдөнө. Киргизэд асуудал байгаа юм биш гэдгийг би дахиж хэлье. Ийм байдал цаашдаа битгий үргэлжлээсэй гэж энэ үг хэлсэн олон гишүүд санаа зовж байгаа. 

Гадаад байж байгаа Элчин сайдын яамнуудыг мэдэж байгаа шүү дээ. Дараа жил Их Хурлын дарга ирнэ, одоо 2 сарын дараа юу Ерөнхий сайд ирнэ, Ерөнхийлөгч ирнэ тэгээд эсхүл соёлын харилцаа түүнээс илүү гарч байгаа юм байхгүй байгаа. Үүнд чинь бид санаа зовж байна. Үүнийгээ өөрчлөөч. Энэ ярьж байгаа асуудлынхаа 1, 2, 3, 4-т нь эдийн засгийнхаа асуудлыг яриач. Монгол Улсын тэр түүхий эд мах экспортолж яагаад болохгүй байгаа юм бэ? Үүнийгээ ярья ч гэж байгаа юм. Эхлээд биш юмаа гэхэд ядаж 3-т, 4-т яриач. 

Тэнд сууж байгаа Элчин сайдын яамнууд тийм юм ярихгүй байна. Тэгвэл энэ олон явсан энэ уламжлалаа өөрчлөөч. Эндээ анхаарал тавьдаг болооч. Түүнээс биш Киргизийн ард түмнийг нэг их жижиг багаар нь ярьсан хүн энэ дотор байхгүй. Ийм асуудал чинь цаашаа уламжлал болоод ингээд аливаа асуудалд жаахан хөнжлийнхөө хэрээр хөлөө жийх ёстой гэж Ц.Мөнх-Оргил гишүүн сая сүүлд нь дурдаж байна. 

Тэгээд үүнийгээ ярь л даа тэгээд. Юмыг ярихаар тэгээд тэгдэггүй юм ингэдэггүй юм гэхээсээ илүү энэ олон ургалч үзлээ уралдуулж байгаа танхим биз дээ энэ чинь. Ялангуяа би олон сонгогдсон гишүүдэд дахиад хандаж хэлье. Ийм байдлаар юманд асуудалд битгий хандаасай гэдгийг чин сэтгэлээсээ хүсэж байна. 

Гэхдээ ер нь Киргизийн асуудлыг бол яах вэ бид дэмжээд явах нь зөв болов уу гэсэн бодол бол надад төрж байна. Үгүй юм уу би бол тэгж бодож байна даргаа. Та миний би юмыг ойлгоно,  хүлээж авна, тан шиг шууд өөрөө мундаг гэж бодохгүй шүү дээ. Би бол асуудлыг одоо өөрөө хүлээж авах чадвартай. Би хүний үгийг хүлээж аваад цаашаа биелүүлнэ даргаа. 

Тийм учраас та бол өөрийнхөө зарчмаар яваарай гэж хүсье. Баярлалаа. 

М.Энхболд: Ж.Энхбаяр гишүүн үг хэлнэ. 
Ж.Энхбаяр: Одоо бидэнд энэ Шанхайн хамтын ажиллагааны гишүүн орон болон энэ евро-азийн эдийн засгийн холбооны гишүүн орнуудтай бүх талын харилцааг маш хүчтэй хөгжүүлэх ийм шаардлага байгаа. Энэ бүс нутаг нэгдсэн бодлоготой. Ялангуяа улс төрөөс гадна эдийн засгийн, батлан хамгаалах нэгдсэн бодлоготой болоод байгаа юм. 
Энэ бүс нутаг маань өөрөө манай гол зах зээл. Тэгэхээр энэ яригдаж байгаа бүх зүйлийн цаад агуулга нь бас л эдийн засгийн зорилготой. Монголынхоо зах зээлийг тэлэх, экспортыг нэмэгдүүлэх. Манай үйлдвэр эрхлэгч нар гомдол ярьдаг. Бид ингээд мах гаргах, арьс шир ноос ноолуур уламжлалт бүтээгдэхүүн гаргахад татварын асуудал их хүнд байна гэж. 
Оросын нөхөдтэй ярихаар одоо бид дангаараа шийдэхгүй. Бид энэ бүх гишүүн орнуудын Худалдааны сайд нар нь Сангийн сайд нь нар нь цуглаж байж нэгдсэн шийдвэр гаргадаг ийм систем шилжсэн гэдэг. Тэгэхээр бид цаашдаа Киргизээр тогтохгүй. Энэ Казах, Беларус, Армен гээд энэ улс орнуудтай бид маш сайн ойртож ажиллаж Монгол Улс энэ евро-азийн эдийн засгийн холбоонд орох нь Монголд ашигтай юу ашиггүй юу. Энэ холбоонд орсноор энэ улсуудад эдийн засгийн сайн үр дагавар гарсан уу, сөрөг үр дагавар гарсан уу, дотоодын үйлдвэрлэлд нь дэмжлэг болсон уу болоогүй юу гээд маш олон зүйлийг бид бүр нарийвчлаад судлах хэрэгтэй. 
Нөгөө дахиад Шанхайн хамтын ажиллагааны байгууллага. Олон жил ярьж байгаа. Олон жил Монгол Улсад энэ асуудлыг тавьж байгаа. Энэ байгууллага маань улам өргөжиж хамгийн сүүлд дэлхийн хамгийн том хүн амтай хүчирхэг эдийн засагтай Энэтхэг, Пакистан улсууд орж ирээд энэ байгууллагын маань хүрээ үүрэг роль асар хүчтэй өөрчлөгдөж байна. 

Тэгэхээр ийм дунд бид яаж, үлдэх үү яах уу гэдэг л асуудал байгаа юм л даа. Үнэхээр ганцаараа үлдэх талдаа ороод байна. Тэгэхээр энэ хүрээнд бид бодлого гаргаад цоо шинэ чиглэлийг гаргаж ялангуяа энэ төв азийн орнууд Шанхайн хамтын ажиллагааны байгууллагын гишүүн орнууд, евро-азийн холбооны энэ гишүүн орнуудтай бид улс төр, эдийн засгийн хамтын ажиллагааг маш хүчтэй явуулах, тэр холбоонд Монгол Улс орвол ямар сайн тал гарах вэ, энэ холбоонд орохгүй байснаар бид нарт ямар нөхцөл байдал үүсэх вэ гэдгийг маш сайн судлах хэрэгтэй. 
Энэ болгоныг чинь л бид энэ дипломат албаараа дамжуулж хийнэ. Үүний зорилго нь нөгөө талдаа улс орноо аюулгүй байдлыг улс төр дипломат аргаар хангана гэсэн Монгол Улсын төрийн бодлоготой нийцэж байгаа. Нөгөө талаар зах зээлээ тэлэх бидний өнөөдрийн эдийн засгийн ашиг сонирхол бас давхардаж байгаа. Энэ утгаас нь гишүүдээ ойлгож энэ асуудалд саналаа өгөхийг хүсэж байна. 

М.Энхболд: Б.Энх-Амгалан гишүүн үг хэлнэ. 

Б.Энх-Амгалан: Ер нь бол 2014, 2015 оноос хойш л ОХУ-ын зах зээлд Монголын бараа бүтээгдэхүүнийг оруулах, Хятадын зүүн хойд Хятадын буюу бүс нутгийн чиглэлд хамтран ажиллах эдийн засгийн чуулга уулзалтуудын Монголын ажлын хэсгийн даргаар ажиллаад яваад байна л даа. 

Ингээд харахаар зэрэг бид нарын хүсээд байгаа зах зээлд орох гэхээр Орос талдаа, энэ евро-ази талдаа энэ евро-азийн эдийн засгийн комисс гэж юмтай тохиролцохгүй л бол ерөөсөө асуудал явж өгөхгүй болоод байгаа юм. 

Тэгээд сая 2017 онд Монгол Оросын хамтын ажиллагаа 2017 эдийн засгийн чуулга уулзалтын үеэр евро-азийн эдийн засгийн комисс ирж Монголын үүнийг бол онцгойлон авч үзье гэж ингэж ярьж тохирсон юм. 

Зүүн хойд Хятад руу гарахад ч гэсэн Шанхайн хамтын ажиллагааны байгууллагад бас орох асуудал эргээд яригддаг. Тэгэхээр манай нэг хэдхэн бараа бүтээгдэхүүн байгаа юм. Малын гаралтай мах, сүү, сүүн бүтээгдэхүүн, арьс шир, ноос ноолуур гээд. Үүнийгээ эцсийн бүтээгдэхүүн болгоод гаргая гэвэл энэ 2 холбоотой хамтарч ажиллах. 


Энэ 2 холбоотой хамтарч ажиллая гэхээр зэрэг яах аргагүй энэ холбоодын гишүүн орнуудтай хамтарч ажиллах шаардлага байгаа юм. Ийм учраас энд бол Киргиз гэдэг улс энэ хоёрын хоёулангийн гишүүн учраас манай улсыг аливаа юм дээр дэмжиж ажилладаг учраас бид нар тэнд Элчин сайдын яам байгууллаа гээд улсын эдийн засгийн том хохиролд орох юм байхгүй гэж бодож байгаа. 

Дээр нь бол энэ далайд гарцгүй орны нэг зовлон байдаг. Далайд гарцтай орны нэг давуу тал байдаг. Тийм учраас далайд гарцгүй орон бие биедээ бас бодлогын дэмжлэг үзүүлдэг ийм учир утгатай. Яг утгаар нь аваад үзэх юм бол Киргизтэй хамтын ажиллагаа байгуулахад ялангуяа Элчин сайдын яамаа байгуулахад бид нартай бас цаашдаа яваандаа маш том ач холбогдолтой гэж үзэж байгаа юм. 

Бид нар нэг зүйлийг анхаарах ёстой. Түрүүн Ц.Мөнх-Оргил сайд бас энд дуугарлаа. Түүхийн их холбоотой улс гэж. Цагаадайн хаант улсын суурь Киргиз дээр байж байна. Бид нар Хүлэгүн хаант улс, Цагаадайн хаант улс, Алтан ордны улс, Ил хаант улс гээд энэ Монголын их хаадын түүх байдаг энэ газруудаар бид нар түүх археологи, геополитик, соёлын их том харилцаануудыг тогтоох хэрэгтэй. 

Тэгж байж Монгол Улс түүхээ дэлхий нийтээр баталгаажуулж авна. Тэгэхгүй бол сүүлдээ бол яг түрүүн Ц.Мөнх-Оргил гишүүн хэлж байна. Чингис хааныг булаацалдсан улсууд олон боллоо. Манай энэ 8 хэрэйд аймгуудыг булаацалдсан улсууд олон боллоо. 

Тийм учраас энэ Монголын минь их түүхийг археологийн олдвор малтлагаар баталгаажуулж дэлхий нийтэд танилцуулахад яг энэ их хаадын аян дайны түүхэн газрууд энэ эзэнт гүрний энэ том газруудыг бид нар бол эргэж том харилцаа тогтоож хамгаалах ёстой. 

Тэгээд энэ эсгий туургатан буюу Монгол туургатнуудтайгаа бас соёлын харилцаа нэгтэй энэ ард түмэн бид нар бол бас хамтын ажиллагаагаа өргөжүүлж энэ Монголын соёлыг энэ нүүдэлчдийн соёлыг дэлгэрүүлэхэд онцгой анхаарах ёстой гэж үзэж байгаа. 

Бүх талын хамтын ажиллагааг сайжруулахад яах аргагүй улс төр, эдийн засаг, соёл урлаг, гадаад худалдааны бүх талын хамтын ажиллагааг сайжруулахад Онц бөгөөд Бүрэн эрхт Элчин сайд гэдэг хүний статус шал өөр байдгийг энд бас хэлмээр байгаа юм. 

Түүнээс Бишкект нэг vip өрөөгөөр орох орохгүйтэй асуудал нь биш. Тэнд нэг нуур дээр нь очиж амрах амрахгүй асуудал огтхон ч биш. Энэ бол гадаад харилцааны маш том байх ёстой гэж бодож байна. 


Тийм учраас Монгол Улс тусгаар улс, Киргиз улс тусгаар улс. Энэ хоёр улсын хооронд маш том дипломат харилцааны, гадаад худалдааны цаашдын хөгжил суурь тавигдаасай гэж хүсэж байгаа учраас гишүүдийг энэ асуудал дээр дэмжиж өгөөрэй гэж уриалах байна. Баярлалаа. 
М.Энхболд: Гишүүд үг хэлж дууслаа. Санал хураана. Байнгын хорооны саналаар “Бүгд найрамдах Киргиз Улсад Элчин сайдын яам нээн ажиллуулах тухай” Улсын Их Хурлын тогтоолын төслийг баталъя гэсэн саналын томьёоллоор санал хураалт явуулъя. Санал хураалт. 
65 гишүүн оролцож 69.2 хувийн саналаар санал дэмжигдлээ. Тогтоол батлагдлаа. 
Эцсийн найруулга сонсъё. “Бүгд Найрамдах Киргиз Улсад Элчин сайдын яам нээн ажиллуулах тухай”

Дипломат албаны тухай хуулийн 6 дугаар зүйлийн 6.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 431 дүгээр зүйлийн 431.3 дахь хэсгийг үндэслэн Монгол Улсын Их Хурлаас ТОГТООХ нь:

1.Бүгд Найрамдах Киргиз Улсын нийслэл Бишкек хотод Монгол Улсын Элчин сайдын яам нээн ажиллуулахаар тогтсугай.

2.Энэ тогтоолыг баталсантай холбогдуулан “Монгол Улсын Элчин сайдын яам, Ерөнхий консулын газар, Консулын газрыг гадаадын зарим улсад нээх, сэргээн ажиллуулах тухай” Улсын Их Хурлын 2013 оны 6 дугаар сарын 07-ны өдрийн 43 дугаар тогтоолын 3 дахь заалтын “хот, Бүгд Найрамдах Киргиз Улсын нийслэл Бишкек” гэснийг, мөн заалтын “тус тус” гэснийг тус тус хассугай. гэсэн тогтоолын найруулга байна. Эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо. Дараагийн асуудалд оръё. 

Улсын нисэхийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг ярина. 
Хууль санаачлагчийн илтгэлийн Засгийн газрын гишүүн С.Чинзориг танилцуулна. С.Чинзориг сайд. 

С.Чинзориг: Улсын Их Хурлын дарга, эрхэм гишүүд ээ, 
Монгол Улсын хууль тогтоомжийг 2020 он хүртэл боловсронгуй болгох үндсэн чиглэлд тусгагдсан Улсын нисэхийн тухай Монгол Улсын хуульд нэмэлт, өөрчлөлт оруулах тухай хуулийн төслийг боловсруулан танилцуулж байна.

Улсын нисэхийн тухай хууль 2003 онд батлагдсан. Улсын агаарын хөлгөөр нислэг үйлдэх улсын нисэхийн аюулгүй ажиллагаа болон аюулгүй байдлыг хангахтай холбогдсон харилцааг зохицуулж ирсэн бөгөөд цаг үеийн шаардлагаар 2 удаа нэмэлт, өөрчлөлт орсон юм. 

Хуулийн төсөлд улсын нисэхийн нислэг, техникийн осол зөрчлийг шинжлэн шалгах шинжээчийг томилох болон улсын нисэхийн нислэг, техникийн осол зөрчлийг шинжлэн шалгах комиссын дүрмийг батлах эрх бүхий субъектийг тодорхой болгох, улсын агаарын хөлгийг ашиглах гарын авлага, техник, технологийн болон бусад холбогдох баримт бичгийг тухайн үйлдвэрлэгч орны хэл дээр ашиглах эрх зүйн зохицуулалтыг бий болгох, улсын агаарын хөлгийн нислэгийн ангилал, сургууль, байлдааны шалгалт, туршилтын нислэг болон агаарын цэргийн командлалын хуулиар хэрэгжүүлэх эрх зүйн зохицуулалтуудыг тусгасан болно. 

Хуульд нэмэлт, өөрчлөлт орсноор улсын агаарын хөлгийн ашиглалтын үед осол зөрчил гарахаас урьдчилан сэргийлэх, нислэгийн ангилал, төрөл тодорхой болгох, цэргийн мэргэжлийн удирдлагын дээд байгууллагын болон агаарын цэргийн командлалын энэ хуулиар хүлээсэн үүргээ биелүүлэх нөхцөл боломж, уялдаа холбоо сайжрах эерэг үр дүн гарна гэж тооцож байгаа болно.
Улсын нисэхийн тухай хуульд нэмэлт, өөрчлөлт оруулах тухай хуулийн төслийг хэлэлцэж өгөхийг хүсье. Анхаарал тавьсанд баярлалаа. 

М.Энхболд: С.Чинзориг сайдад баярлалаа. Төслийн талаархи Аюулгүй байдал, гадаад бодлогын байнгын хороо санал, дүгнэлт гаргасан. Санал, дүгнэлтийг Б.Энх-Амгалан гишүүн танилцуулна. Б.Энх-Амгалан гишүүнийг индэрт урьж байна. 
Б.Энх-Амгалан: Улсын Их Хурлын дарга, эрхэм гишүүд ээ, 
Монгол Улсын Засгийн газраас 2018 оны 2 дугаар сарын 09-ний өдөр өргөн мэдүүлсэн Улсын нисэхийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Аюулгүй байдал, гадаад бодлогын байнгын хороо 2018 оны 4 дүгээр сарын 05-ны өдрийн хуралдаанаараа хэлэлцлээ.

Хуулийн төслийг хэлэлцэх үед Байнгын хорооны хуралдаанд оролцсон гишүүдээс санал гараагүй бөгөөд хуулийн төслийн үзэл баримтлалыг Байнгын хорооны хуралдаанд оролцсон гишүүдийн олонхи дэмжиж, Улсын Их Хурлын чуулганы нэгдсэн хуралдаанаар хэлэлцэх нь зүйтэй гэж үзсэн болно.

Улсын Их Хурлын эрхэм гишүүд ээ,

Улсын нисэхийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэх талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
М.Энхболд: Б.Энх-Амгалан гишүүнд баярлалаа. Хэлэлцэж байгаа асуудалтай холбогдуулж ажлын хэсэг хүрэлцэн ирсэн байна. Батлан хамгаалахын дэд сайд Т.Дуламдорж, Батлан хамгаалах яамны Стратеги бодлого, төлөвлөлтийн газрын дарга Г.Сайханбаяр, Зэвсэгт хүчний Агаарын цэргийн командлалын штабын дарга Б.Батбаяр, Зэвсэгт хүчний Агаарын цэргийн командлалын Улсын нисэхийн хэлтсийн дарга Г.Бат-Орших, Батлан хамгаалах яамны Стратеги бодлого, төлөвлөлтийн газрын Хуулийн хэлтсийн газрын дарга Г.Энхболд нарын ажлын хэсэг хүрэлцэн ирсэн байна. 
Хууль санаачлагчийн илтгэл болон Байнгын хорооны санал, дүгнэлтээс асуулт асуух гишүүд байна уу? Ц.Гарамжав гишүүнээр, Л.Энх-Амгалан гишүүнээр, Б.Баттөмөр гишүүнээр тасаллаа. Б.Бат-Эрдэнэ гишүүн асуултаа тавья. 
Б.Бат-Эрдэнэ: Баярлалаа. Би ганцхан юм асуух гэсэн юм. Энэ 2016-2020 оны хооронд бүрэн эрхийн хугацаанд манай Их Хурал батлан хамгаалах салбарын хууль эрх зүйн орчныг боловсронгуй болгох, энэ цогц бодлогыг хуулиудыг бол баталсан. 
Тэгээд бидний баталсан энэ хуулийн хүрээнд бол 2 төрлийн цэргийн командлалыг бол тусад нь байгуулсан. Ингээд өнөөдрийн орж байгаа энэ хууль бодлого бол Агаарын цэргийн командлал байгуулсантай холбогдож орж ирж байгаа гэж ингэж үзэж байна. Түүнээс гадна бид нарын яригдаж байсан Иргэний нисэхийн ерөнхий газартай хамтарч ажиллах хамтын ажиллагааг нэлээн хуулийн хүрээнд шинэ түвшинд гаргахад энэ хууль бол чухал ач холбогдолтой байна гэж ингэж үзэж байгаа. 

Бид нар бол нэлээн ярьж байсан. Ялангуяа Монгол орны энэ агаарын орон зайд хяналт тавих энэ боломжийг бид Иргэний нисэхийн ерөнхий газартайгаа хамтарч хэрэгжүүлэх энэ боломж нэлээн судалгаа хийгээд нэлээн ажил бол урагшлуулсан. Манай Аюулгүй байдал, гадаад бодлогын байнгын хорооны дарга Ж.Энхбаяр даргыг байж байх үед бид бас олон талт уулзалтуудыг хийгээд ойлголцлыг бол тал, тал тийшээ суух биш нэг зүгт аль болохоор улс орны төсөв хөрөнгийг хэмнэсэн энэ техникийн боломжийг нэмэгдүүлж ашигласан ийм байдлаар шийдвэрлэе гэж ийм зөвшилцөлд хүрсэн. Энэ бол бусад улс орнуудыг жишгийг харсан ч бүрэн боломжтой юм байна гэж. 

Тэгэхээр энэ талын ажил ямар түвшинд явж байгаа вэ гэдэг талаар нэг тодорхой хариулт өгөөч. Орж ирж байгаа хуулийн төслийг бол дэмжиж байгаа гэдгээ хэлье. Баярлалаа. 

М.Энхболд: Ц.Гарамжав гишүүн. Т.Дуламдорж сайд өгөх үү? Г.Сайханбаяр генерал 81 дүгээр микрофон. 
Г.Сайханбаяр: Бригадын генерал Г.Сайханбаяр хариулж байна. Агаарын цэрэг байгуулагдсантай холбогдуулаад батлан хамгаалах бодлого, батлан хамгаалах багц хуулийн хүрээнд агаарын цэргийг бэхжүүлэх бүтэц зохион байгуулалтыг нь боловсронгуй болгох, хууль эрх зүйн орчныг нь төгөлдөржүүлэх талаар нэлээн цогц арга хэмжээ хэрэгжүүлж байгаа. 
Өнөөдрийн байдлаар агаарын цэрэг бол хуучин агаарын довтолгооноос хамгаалах цэрэг байсан үеэсээ удирдлага зохион байгуулалтын хувьд нэлээн оновчтой болсон. Агаарын цэргийн командлалын дүрмийг батлуулсан шинээр. Мөн агаарын цэргийн харьяаны анги нэгтгэлүүдийг үйл ажиллагааг нь тодорхой болгох. Мөн ялангуяа агаарын цэрэг нисэх хэрэгслүүдийг сайжруулах мөн шинээр нисэх хэрэгсэлтэй болох асуудал дээр бол бас бодлогын томоохон зорилтуудыг тавиад ажиллаж байгаа. 
Агаарын цэргийн командлалын төрөл цэрэг бие дааж байгуулагдсантай холбогдуулаад дүрэмт хувцсыг шинэчлэх хүртэл арга хэмжээг авч хэрэгжүүлж эхэлж байгаа. бүхэлдээ бол энэ агаарын цэрэг гэсэн цэрэг шинээр бий болсонтой холбогдуулаад бодлогын талаас нь томоохон арга хэмжээнүүдийг төлөвлөн хэрэгжүүлж явж байгаа гэдгийг хэлэх гэсэн юм. Баярлалаа. 

М.Энхболд: Ц.Гарамжав гишүүн асуулт тавья. 
Ц.Гарамжав: Улсын нисэхийн тухай хуулийн одоо дотор энэ агаарын цэргийн хүчнийг хөгжүүлэх үүрэг хариуцлагыг нь улам сайжруулах, техник технологийг нэмэгдүүлэх мөн эдгээрийн боловсон хүчний хариуцлагыг нэмэгдүүлэх талаар мөн энд тусгаж үүнтэй уялдуулан энэ хуулийн нэмэлтийг оруулж ирж байгаа гэж ойлгож байгаа. 
Агаарын цэрэгтэй холбоотой алслагдмал орон нутагт ажиллаж байгаа ажилчидтай холбоотой асуудлууд байдаг. Жишээлбэл алслагдмал орон нутагт ажиллаж үүргээ гүйцэтгэж байгаа 100 гаруй албан хаагчдын 600 гаруй сая төгрөгийн урамшууллын асуудал 2013 оноос хойш шийдэгдэхгүй байгаа гэсэн энэ яагаад шийдэгдэхгүй байгааг нэг тодруулмаар байна. 

Мөн агаарын цэрэг дээр мөн олон асуудал яригддаг. Хэдийгээр манайд бие дааж сайн хөгжиж чадахгүй байгаа ч гэсэн нөгөө талдаа хариуцлагагүй. МИ 8 нисдэг тэрэгнүүдийн удаа дараагийн ослын асуудлууд байдаг. Өөрийнхөө улс оронд энэ салбараа хөгжүүлж чадахгүйгээр мөн бусдаас хараат энэ дүгнэлтээ гаргаж чаддаггүй, оношилгоогоо гаргаж чаддаггүй, осол аваарын юуг дандаа гадаад улсуудад явуулж ингээд шинжилгээ судалгаагаа хийлгэж байгаа одоо ч гэсэн энэ байдал үргэлжилж байгаа л даа. 

Тэгэхээр үүн дээр манай энэ шинээр томилогдох ерөнхий энэ хүний ерөнхийгөөр томилогдож байгаа хүний албан тушаал үүнтэй яаж уялдах вэ, энэ хүн чинь ерөнхий шинжээчийн албан тушаалыг яг гүйцэтгэж чадах уу? Түүнийг дагалдсан баг байгуулагдах юм уу гэсэн ийм асуултууд байна. 

Энэ хуультай холбогдоод мэдээж хэрэг өмнө нь гарч байсан энэ МИ 8-ын аваар осолтой холбоотой олон энэ хариуцлагагүй байдлууд энэ хуультай холбоотойгоор хэрхэн засаж сайжрах вэ гэдэг асуудлууд байна. Улсын нисэхийн тухай хуульд цэргийн агаарын нислэгийн тухай нисэж болох энэ боломжийг олгож байгаа тухай, нислэг хийх боломжийг олгож байгаа тухай хуулийн заалт нэмэгдэж байгаатай холбогдолтой нэг зүйл анги байгаа юм. 

Жишээлбэл хуулийн төслийн 10.4-т байгаа юм. Энэ дээр юу гэх вэ гэхээр онцгой тохиолдолд нислэг хийхэд захиалгаар хийхэд өмнө нь энэ зүйл анги байгаагүй юм байна. Тусгай үүргийн нислэгт тайван цагийн батлан хамгаалах нислэг, хил хамгаалалт, гэмт хэрэгтэй тэмцэх, урьдчилсан сэргийлэх үүрэг гүйцэтгэхтэй холбогдолтой энэ нислэг, байгалийн гамшиг хүн малын гоц халдварт болон ургамлын онц хөнөөлт өвчинтэй тэмцэх, эмнэлгийн яаралтай түргэн тусламж үзүүлэх, спортын арга хэмжээнүүд гээд олон нислэгүүд хийгддэг. 

Тэгэхээр эдгээр нислэгийн үед гаргах зардлыг бол захиалагч та хариуцна гээд ингээд Сангийн яамны саналыг энэ хуулийн төсөлд бол тусгаж өгсөн байгаа юм. 

Тэгэхээр энд бас төлөвлөгдөөгүй нислэгүүд бий болно. Гэнэтийн аюул осол байна, эрүүл мэндтэй холбоотой түргэн тусламжийн нислэгүүд байна. Хүн амд тусламж үзүүлэх нислэгүүд гарна. Малын гоц халдварт, ургамлын гоц халдварт өвчний үед яаралтай гарах нислэгүүд байна. Эдгээрийн зардлуудыг одоо Засгийн газрын нөөц хөрөнгөөс гаргая гэсэн энэ Эрүүл мэндийн яамны санал бас их зүйтэй санал байсан байна. Үүнийг энд тусгаагүй үлдсэн байгаа юм. 

Тэгэхээр миний бодлоор бол энэ цэргийн агаарын нислэг дээр төлөвлөгдөж болох буюу төлөвлөгдөөгүй гэсэн 2 зардлыг тусгамаар юм шиг санагдаж байна. Төлөвлөлттэй зардлууд бол тодорхой. Төлөвлөгдөөгүй зардал гэдэг маань орчин үед нийгмийн хөгжлийг дагаад олон зүйл болж байна. 
Ялангуяа сүүлийн үед энэ уулын спорт их хөгжиж аврах ажиллагаа гэнэтийн ажиллагаанууд гэнэтийн дуудлага их гардаг болсон. Эдгээр зардлуудыг мөн хүн амын эрүүл мэндтэй холбоотой аврах ажиллагаанууд эдгээр зардлыг одоо Засгийн газрын энэ нөөц сангаас гаргах нь зүйтэй юм гэсэн ийм санал байгаа. Ингээд нийт одоо аврах ажиллагааны энэ санхүүжилтийн асуудлыг төлөвлөсөн буюу төлөвлөгдөөгүй гэж хуваавал яасан юм бэ гэсэн ийм асуудалд хариу авъя. Асуудлуудад. 
М.Энхболд: 80 дугаар микрофон Т.Дуламдорж сайд хариулна. 
Т.Дуламдорж: Ц.Гарамжав гишүүний асуултад хариулъя. Таны ярьж байгаа энэ 600 сая төгрөг гээд энэ манай 5 жил тутамд алслагдсан аймаг орон нутагт ажиллаж байгаа офицер ахлагч нарын энэ мөнгө бол шийдэгдээд оны юун дээрээ бөгсөн дээр өгсөн байгаа бид нар. Үүнийг бол бас шийдэгдсэн гэж хэлье. 

Манай яг энэ ерөнхий шинжээч энэ комиссын дүрмийн талаар манай Штабын дарга, Бригадын генерал Г.Сайханбаяр бас Б.Батбаяр генерал нэмж хариулах байх. 
Ц.Гарамжав гишүүний энэ улсын онцгой комиссын шийдвэрээр тусгай үүргийн нислэгийг бол бид нар тодорхой нөөцтэй байдаг. Энэ нислэгээ үйлдээд дараа нь бол Засгийн газарт саналаа тавиад нөөцөөс шийдүүлдэг байгаа. Тэгэхээр үүнийг бол харилцаа маань явж байгаа учраас бол хуулийн төсөлд тусгах шаардлагагүй гэж үзсэн юм. Нэмээд Б.Батбаяр генерал хариулъя. 

М.Энхболд: Б.Батбаяр: 81 дүгээр микрофон. 
Б.Батбаяр: Бригадын генерал Б.Батбаяр хариулж байна. Энэ МИ 8 талаар асуулт асуусан. Үүнд хариулъя. МИ 8 осолдсон тохиолдолд хуучин бол энэ шинжлэн шалгах ерөнхий шинжээч комиссын юу бол бүдэг тусгагдсан байсан хуучин Улсын нисэхийн тухай хууль дээр. 

Үүнийг бид нар яг энэ хууль дээрээ нэмэлтээр оруулж ирж байгаа. Шинжлэн шалгах ерөнхий шинжээчийг томилох мөн улсын нислэг, нислэг техник шинэчлэн шалгах комиссын дүрмийг батална гээд. Үүгээрээ үүнийг шинэчлэн шалгах бүх харилцааг шинээр зохицуулж сайжруулж байгаа юм. 

МИ 8-тай холбоотой асуудал бол шүүхийн шатанд шалгагдаж байгаа. энэ талаар хариулт өгөх боломжгүй байна. Ер нь бол энэ осолдсон нисдэг тэргийг шалгахдаа бол улсын нисэхээс комисс томилогдоод мөн иргэний агаараас зарим нэгэн хүмүүсийг бас оролцуулж үүн дээр шалгадаг. 
М.Энхболд: Л.Энх-Амгалан гишүүн асуултаа тавья. Б.Баттөмөр гишүүн асуултаа тавья. 
Б.Баттөмөр: Энэ хуульд өөрчлөлт оруулах зайлшгүй шаардлага байгаа үүнийг хүлээн зөвшөөрч байна. Батлан хамгаалахтай холбоотой хуулийн шинэчлэл хийгдсэн. Үүнтэй  холбогдож энэ Улсын нисэхийн хуульд өөрчлөлт оруулах шаардлага үүнтэй уялдаж гарч ирж байгаа. 

Тэгэхээр яах вэ зүгээр арилжааны нислэгийг төлбөрт нислэг гэдэг юм уу ингээд нэг нэр усны юмнууд байж л байгаа юм байна хийгдэх л юм байна. Энд нэг асуух ёстой зүйл орчин үед улсын нисэхийн үүрэг бол энэ гамшигтай тэмцэхэд их онцгой их чухал ач холбогдолтой болж гарч байна. Зарим орны удирдагч нарын хэлсэн үг байгаа шүү дээ. Бид энэ нисэх онгоц худалдаж авч байгаа батлан хамгаалахдаа их хэмжээний мөнгө зарж байгаа. Үүнийг бол юу гэхээр энэ байгалийн гамшигтай бид тэмцэх ажиллагаанд л үүнийг зориулж байгаа юм гээд. 

Тэгэхээр энэ хуульд яах вэ зүгээр байна л даа авран хайх ажил гээд нэг багц дүрэмд нь бол байж л байна. Гэхдээ ер нь зүгээр энэ хуульд улам боловсронгуй болгох ялангуяа энэ Онцгой байдлын газартай хамтарч ажиллах батлан хамгаалах салбар онцгой байдлын ажлын уялдааг холбох, ялангуяа энэ байгалийн гамшиг. Энэ чинь одоо аймшигтай болж байна. Хүндэрч далайн хар шуурга гээд дэлхийн хэмжээнд болдог бол Монголд ган, зуд, салхи, шуурга гээд асар их ийм юмнууд үүсэж ирж байна. 
Тэгэхээр энэ хуульд энэ гамшигтай тэмцэх чиглэлээр та нар ямар юмнууд оруулж ирж байна вэ, юу оруулж ирж байна вэ үүн дээр би хариулт авахыг хүсэж байна. 


М.Энхболд: 81 дүгээр микрофон өгье. 

Б.Батбаяр: Бригадын генерал Б.Батбаяр хариулж байна. Энэ асуултад хариулъя. Энэ саяын гамшгийн тухай бид нар бол Онцгой байдлын ерөнхий газартай хамтын ажиллагааны төлөвлөгөөтэй байдаг. Янз бүрийн асуудал гарсан тохиолдолд бол бид нар захиалгаар нислэг үйлддэг. Тусгай үүргийн нислэг гэдэгт бол тайван цагийн батлан хамгаалах нислэг, хил хамгаалалт, гэмт хэрэгтэй тэмцэх, урьдчилан сэргийлэх үүрэгтэй холбоотой нислэгүүд, гамшигт аюулт үзэгдэлтэй тэмцэх, эмнэлгийн яаралтай түргэн тусламж, спортын арга хэмжээ болон төрийн чиг үүргийг гүйцэтгэх байгууллагуудын ажил үүргийг гүйцэтгэх зорилгоор үйлдэх нислэгүүд хамаарна гээд. Тэгээд түүнтэй холбогдон гарах зардлыг захиалагч хариуцна гээд ингээд тодорхой тусгай үүргийн нислэг дээр заасан байдаг учраас бид нар энэ гамшиг осол, бусад эмнэлгийн чиглэлээр бол ажиллаж байгаа. 


Түрүүний Ц.Гарамжав гишүүний асуултад үүн дээр давхар хариулъя. Эмнэлгийн нислэгт бол бид нар түргэн тусламжийн нислэг явдаг, үйлчилдэг. Хамгийн сүүлийн онцгой байдалтай гамшиг осол болсон үед бол бид нар бол Отгонтэнгэр дээр ажилласан. Энд бол мөн захиалагч байгууллагынхаа хүсэлтээр ингээд ажил үйлчилгээ, шуурхай үйлчилгээ үзүүлдэг. 
М.Энхболд: Б.Баттөмөр гишүүнд 1 минут тодруулах 1 минут. 
Б.Баттөмөр: Яах вэ дээ зүгээр жижүүрийн л асуулт жижүүрийн л хариулт хэлж байна л даа. Би зүгээр бодлогын шинж чанартай дэлхий ертөнц бол арай өөр юм ярьж байна. 
Тэгэхээр энэ гамшигтай тэмцэх чиглэлд ер нь манай энэ улсын нисэхийн байгууллагын дэлхийн хэмжээнд, та нар өөрсдөө энэ хууль боловсруулж орж ирэхэд дэлхийн хэмжээний ямар чиглэлд хаашаа явж байна гэдэг судалгаа гаргасан байдаг л байх. 

Монголын нөхцөлд ямар байх юм бэ? Цаашдаа ер нь яах ёстой юм бэ? Батлан хамгаалахын улсын нисэхийг бэхжүүлэх чиглэлд бид юу хийх ёстой юм бэ ийм л юм би асуугаад байгаа юм л даа. Тэгэхээр энэ чиглэлд та нарт судалгааны тийм материал байвал түүнээсээ товч хариулж өгөөч л гэсэн хүсэлт байна. 
М.Энхболд: 81 дүгээр микрофон. 

Б.Батбаяр: Б.Баттөмөр гишүүний асуултад тодруулга хийе. Улсын нисэхийн тухай хуулиар бол цэргийн нисэх хэрэгслүүдийн харилцааг үндсэнд нь зохицуулж байгаа цэргийн. Тэгэхээр зэрэг өнөөдөр бол таны хэлж байгаа энэ гамшгийн үед онцгой шаардлагатай үед энэ нисэх хэрэгслүүд ямархуу хүчин чадалтай байгаад байгаа юм бэ, яаж боловсронгуй болгох юм бэ гэдэг асуудал ярьж байгаа. 
Хамгийн гол нь нисэх хүч хэрэгслийн хувьд бол Монгол Улсын зэвсэгт хүчинд бол бас тийм өнөөдөр бол төдийлөн сайн биш. Та бүхэн мэдэж байгаа. Тоотой хэдхэн онгоцтой. Тэгээд энэ онгоцнууд маань бол үүрэг гүйцэтгэх боломжтой. Хэдийгээр тоо нь цөөхөн ч гэсэн. 
Дээрээс нь манайх бол тодорхой хэмжээний нөөцтэй байдаг учраас хэзээ ч ямар үед нислэг үйлдэхэд бол бэлэн байдаг. Ямар ч цаг улиралд ... /минут дуусав/
М.Энхболд: Гишүүд асуулт асууж, хариулт авч дууслаа. Үр хэлэх гишүүн байна уу? Үг хэлэх гишүүн алга байна. 
Улсын нисэхийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. 
63 гишүүн оролцож 65.1 хувийн саналаар санал дэмжигдлээ. Гишүүдийн олонхи нь асуудлыг хэлэлцэх нь зүйтэй, үзэл баримтлалыг хэлэлцэх нь зүйтэй гэж үзсэн. Тийм учраас Улсын нисэхийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүллээ. 
Ингээд үдээс өмнөх чуулганы хуралдаан өндөрлөж байна. 

Дууны бичлэгээс буулгасан:

ПРОТОКОЛЫН АЛБАНЫ 
ШИНЖЭЭЧ
                                                                      Д.УЯНГА   

